
Ed. 295. Frumvarp til erfðalaga.
(Lagt fyrir Alþingi á 81. löggjafarþingi, 1960-1961.)

[169. mál]

I. KAFLI
Um lögarf.

1. gr.
Lögerfingjar eru þessir:

1. Börn arfleifanda og aðrir niðjar. Óskilgetið barn erfir föður og föðurfrændur
og þeir það, ef það er feðrað með þeim hætti, sem segir í löggjöf um óskilgetin
börn. Um erfðarétt kjörbarns og arf eftir það fer samkvæmt 5. gr.

2. Foreldrar arfleifanda og niðjar þeirra.
3. Föðurforeldrar og móðurforeldrar arfleifanda og börn þeirra.
4. Maki arfleifanda.

2. gr.
I. erfð.

Maki erfir ys hluta eigna, þegar börn eru á lífi, en % hluta erfa börnin að
jöfnu. Ef maka er ekki til að dreifa, taka börn og aðrir niðjar allan arf.

Nú hefur barn andast á undan arfleifanda, og erfa börn þess þá þann hluta,
er því hefði borið. Firnari niðjar taka arf með sama hætti.

3. gr.
II. erfð.

Ef arfleifandi á enga niðja á lífi, tekur maki % hluta arfs, en foreldrar hins
látna ys hluta að jöfnu. Nú er annað foreldri látið, og hverfur þá hlutur sá, sem
því hefði borið, til hins foreldrisins. Ef báðir foreldrar eru látnir, tekur maki
allan arf.

Nú er maka ekki til að dreifa, og fellur arfur þá til foreldra að jöfnu. Ef annað
foreldri er látið, hverfur hlutur sá, sem því hefði borið, til barns þess eða annarra
niðja með sama hætti og segir í 2. gr. Nú á hið látna foreldri enga niðja, og gengur
þá hlutur þess til hins foreldrisins.

Nú eru báðir foreldrar arfleifanda látnir, og taka þá börn eða aðrir niðjar
hvors foreldris um sig þann arf, sem því hefði borið. Ef annað foreldra á enga
niðja á lífi, hverfur allur arfur til niðja hins.



4. gr.
III. erfð.

Ef enginn erfingi samkvæmt 2. eða 3. gr. er á lífi, taka föðurforeldrar og
móðurforeldrar sinn helming arfs hvort. Nú er afi arfleifanda eða amma látin,
og erfa þá börn þess, sem látið er, þann erfðahlut, sem því hefði borið. Ef móð-
urforeldrar arfleifanda eru dánir og börn þeirra, taka föðurforeldrar og börn
þeirra allan arf og gagnkvæmt.

5. gr.
Kjörbarn og niðjar þess, þar á meðal kjörniðjar, erfa kjörforeldra og ættingja

þeirra og gagnkvæmt eftir ákvæðum 2.-4. gr.
Lögerfðatengsl milli kjörbarns og ættingja þess falla niður við ættleiðingu.

6. gr.
Nú hefur það hjóna, sem lengur lifir, verið einkalögerfingi þess, sem fyrr

lézt, og það andast án þess að hafa gengið í hjónaband að nýju eða látið eftir sig
arfgenga niðja, og skulu þá eignir þess skiptast milli erfingja beggja hjóna að
jöfnu, enda hafi maki ekki ráðstafað eignum sínum með erfðaskrá á annan hátt.

Nú á sá maki, sem lengur lifir, enga erfingja á lífi, er hann andast, og ganga
eigur hans þá til erfingja skammlífara makans.

Þegar rætt er um erfingja skammlífara makans í þessari grein, er átt við þá
menn, sem standa til arfs eftir hann, miðað við það tímamark, er langlífari
makinn féll frá.

II. KAFLI
Um óskipt bú.

7. gr.
Eftir lát annars hjóna á hitt rétt á að sitja í óskiptu búi með ófjárráða niðjum

beggja, nema hið látna hafi mælt svo fyrir í erfðaskrá, að skipti skyldu fara fram.
Nú á hið látna á lífi ófjárráða niðja, sem eigi eru niðjar hins, og getur skipta-

ráðandi þá heimilað því hjóna, sem á lífi er, setu í óskiptu búi, enda hafi hið látna
ekki meinað hinu það með erfðaskrá. Skiptaráðandi skal þá kanna og meta, hvort
það muni vera börnum og maka til hagsbóta, að bú haldist óskipt.

Nú eru niðjar eða stjúpniðjar fjárráða og fallast á, að maki sitji í óskiptu
búi, og ber skiptaráðanda þá að leyfa það, ef ákvæði 8. gr. eru því ekki til fyrir-
stöðu.

8. gr.
Nú er bú þess hjóna, sem lengur lifir, undir gjaldþrotaskiptum eða það kemur

í ljós, að eignir þess hrökkva ekki fyrir skuldum, og verður því þá eigi heimiluð
seta í óskiptu búi. Sama er, ef því verður ekki treyst til að hafa forræði bús vegna
óreglu þess, ráðdeildarleysis eða vanhirðu um fjármál sin.

Ef það hjóna, sem lengur lifir,er svipt lögræði, verður því ekki heimiluð
seta í óskiptu búi, nema yfirlögráðandi samþykki.

9. gr.
Sá, sem óskar setu í óskiptu búi, skal sem fyrst eftir lát maka síns tilkynna

skiptaráðanda það. Greina skal nöfn erfingja, aldur og dvalarstað. Tilkynningu
skal fylgja yfirlit yfir eignir og skuldir þess, sem óskar setu í óskiptu búi, og yfir
eignir og skuldir hins látna.

Ef fjárráða erfingjar samþykkja setu í óskiptu búi, skal yfirlýsing þeirra um
það fylgja tilkynningu. Að öðru leyti kannar skiptaráðandi ástæður, og má skipa
ófjárráða erfingjum lögráðamann til að gæta hagsmuna þeirra út af umsókn um
setu í óskiptu búi.

Nú telur skiptaráðandi, að maki fullnægi skilyrðum fyrir setu óskiptu búi,
og lætur hann honum þá í té skilríki fyrir því.

10. gr.
Til óskipts bús teljast hjúskapareignir beggja hjóna og séreign, sem samkvæmt

ákvæðum laga eða kaupmála á að hlíta reglum um hjúskapareign að öðru hjóna
látnu. Aflafé og annað verðmæti, sem sá eignast, er í óskiptu búi situr, rennur
til búsins, nema það eigi að lögum að falla til séreignar hans.

Arfur eða gjöf, sem hinu langlífara hlotnast, rennur þó eigi inn í óskipt bú,
ef það lýsir þvi fyrir skiptaráðanda innan tveggja mánaða frá því, er það fékk
vitneskju um arf eða gjöf, að verðmæti þessi skuli ekki renna inn í óskipta búið.
Verða fjármunir þessir séreign þess, sem situr í óskiptu búi. Ber að halda þeim og
annarri séreign aðgreindum frá eignum búsins.

11. gr.
Maki, sem situr i óskiptu búi, hefur lifanda lífi eignarráð á fjármunum

búsins. Um dánarráðstafanir, sjá 20. gr.

12. gr.
Maki, sem situr í óskiptu búi, ber persónulega ábyrgð á skuldum hins látna.

Heimilt er að birta innköllun til skuldheimtumanna hins látna með þeim hætti
og réttaráhrifum, sem fyrir er mælt í skiptalögum.

13. gr.
Maki, sem situr í óskiptu búi, getur krafizt skipta, hvenær sem er.
Nú gengur maki i hjúskap að nýju, og fellur þá niður heimild hans til setu

í óskiptu búi.
14. gr.

Nú situr maki í óskiptu búi með ófjárráða niðjum eða stjúpniðum, sbr. 1. og 2.
mgr. 7. gr., og er honum þá skylt að skipta með sér og erfingja, sem fjárráða
verður og krefst skipta sér til handa.

Nú hefur fjárráða erfingi samþykkt setu í óskiptu búi, sbr. 3. mgr. 7. gr., og
getur hann allt um það krafizt skipta sér til handa með eins árs fyrirvara.

15. gr.
Erfingi getur krafizt skipta sér til handa, ef hann sannar fyrir skiptaráðanda,

að maki vanræki framfærsluskyldu sína gagnvart sér eða rýri efni bús með
óhæfilegri fjárstjórn sinni eða veiti tilefni til, að óttast megi slíka rýrnun.

Nú hefur maki gefið gjöf úr óskiptu búi, og er gjöf óhæfilega há, miðað við
efni búsins, og getur þá erfingi fengið gjöf hrundið með dómi, ef viðtakandi
sá eða átti að sjá, að gefandi sat í óskiptu búi og að gjöf var úr hófi fram. Mál
til riftunar verður þvi aðeins höfðað, að búið hafi verið tekið til skipta eða erfingi
hafi kraf'ízt skipta. Mál skal höfða, áður en ár sé liðið frá því, að erfingi eða lög-
ráðamaður hans fékk vitneskju um gjöfina, og þó ekki síðar en innan þriggja
ára frá afhendingu gjafar.

16. gr.
Erfingjar látins erfingja, aðrir en ófjárráða niðjar hans og ófjárráða systkin,

sbr. 1. málsgr. 7. gr., geta krafizt skipta með sama skilorði og hinn látni erfingi,
Nú andast stjúpbarn og lætur eftir sig ófjárráða niðja eða ófjárráða systkin,

sem erfðahlut eiga inni í óskipta búinu, og getur skiptaráðandi þá samþykkt, að
erfðahlutir þeirra eftir stjúpbarnið verði áfram i búinu. Aðrir erfingjar látins
stjúpbarns geta þegar i stað krafizt skipta sér til handa.

Skuldheimtumenn erfingja geta eigi krafizt búskipta.

17. gr.
Nú hafa efni bús rýrnað til muna vegna óhæfilegrar fjárstjórnar maka, og geta

erfingjar þá við búskipti krafizt endurgjalds út af því úr búinu. Ef rýrnunin verður
ekki bætt með þeim hætti, má krefja greiðslu á helmingi þess, er á vantar, úr
séreign makans, en sú krafa verður þó að þoka fyrir kröfum skuldheimtumanna.

Ef endurgjaldskröfum verður ekki lokið við skipti milli maka og erfingja
hins látna, er ekki unnt að hafa þær uppi síðar.

18. gr.
Hlutur erfingja i óskiptu búi er séreign hans, ef erfingi er í hjúskap eða

gengur f hjúskap. Óheimilt er að breyta þessu skipulagi með kaupmála. Eftir
lát erfingjans telst eign þessi þó hjúskapareign hans, nema arfleifandi hafi kveðið
öðruvísi á eða kaupmáli hjóna standi til annars. Sama er, ef skipti fara fram í
lifanda lífi erfingjans.

Erfingi má ekki afhenda hlut sinn í óskiptu búi né skuldfesta hann, og eigi
geta heldur skuldheimtumenn hans leitað fullnustu í honum.

19. gr.
Við skipti milli maka, sem situr í óskiptu búi, og erfingja hins látna, skal

deila búshluta hins látna milli þeirra, sem standa til erfða eftir hann, samkvæmt
almennum reglum.

Nú fara skipti fram eftir lát beggja hjóna, og fellur þá niður lögmæltur erfða-
réttur hins langlífara eftir hið skammlífara.

Nú er skipt eftir lát beggja hjóna, og leitt er í ljós, að enginn á tilkall til arfs
eftir það hjóna, sem fyrr lézt, og renna eignir bús þá til erfingja þess, er siðar
féll frá. Ef engir erfingjar þess, er síðar féll frá er11á lífi, hverfa eignir bús með sama
hætti til erfingja þess hjóna, er fyrr lézt,

20. gr.
Maki, sem situr í óskiptu búi, getur aðeins ráðið yfir sinum hluta úr búinu

með erfðaskrá. Honum er heimilt að ráðstafa einstökum munum innan þessara
eignarmarka, ef það gengur ekki í berhögg við fyrirmæli hins látna maka sam-
kvæmt 2. málsgr. 41. gr.

lll. KAFLI. . .

Almenn ákvæði um arftöku.
21. gr.

Barn, sem . getið er, áður. en arfleifandi fellur frá, tekur arf eftir hann, ef
það fæðist lifandi.

22. gr.
Nú voru erfðatengsl milli tveggja manna, sem báðir eru látnir, en ósannað

er, hvor þeirra dó fyrr; og skal þá líta svo á, að hvorugur hafi lifað hinn.

IV. KAFLI
Brottfall erfðaréttar.

23. gr.
Nú hefur maður af ásetningi framið brot á ákvæðum almennra hegningar-

laga, sem haft hefur i för með sér dauða annars manns, og má þá ákveða með
dómi, að hann hafi fyrirgert sjálfum sér til handa rétti til þess arfs, sem háður
var dauða hins.

Hafi maður vísvitandi í frammi ofbeldi við foreldri sitt eða annan ættingja
í beinum legg upp á við, heitist við hann eða hóti honum óförum, meiði mjög

æru hans eða gerist sekur við hann um aðrar stórfelldar mótgerðir, svo að refsi-
vert sé, þá má dæma hann til að hafa fyrirgert erfðarétti sínum eftir þann mann,
sem fyrir misgerðinni varð, ef hann krefst þess.

Nú hefur maður fyrirgert erfðarétti sínum með framangreindum hætti, og má
þá veita honum erfðaréttinn aftur að öllu leyti eða nokkru með erfðaskrá.

24. gr.
Heimilt er samkvæmt kröfu ákæruvalds í opinberu máli að dæma sökunaut,

sem gerzt hefur sekur um háttsemi samkvæmt 194.-201. gr. almennra hegningar-
laga nr. 19/1940 vegna getnaðar barns, til þess að hafa fyrirgert rétti til arfs sér
til handa eftir barnið.

25. gr.
Nú sannast það í opinberu máli, að maður hefur komið því til leiðar með

nauðung, svikum eða misneytingu, að annar maður geri erfðaráðstöfun eða láti
hjá líða að gera hana, og er þá heimilt að ákveða í dómi, að hann hafi glatað
rétti til annars arfs en skylduarfs eftir þann mann. Sama er, ef maður af ásettu
ráði rangfærir, eyðileggur eða kemur undan erfðaskrá eða öðrum erfðagerningi.

26. gr.
Erfðaréttur hjóna á milli fellur niður við skilnað að borði og sæng, við algeran

hjónaskilnað og við ógildingu hjúskapar með dómi.
Nú voru þeir meinbugir á hjúskap, er annað hjóna andaðist, að hjúskapurinn

var ógildanlegur, og tekur þá það hjóna, sem eftir lifir, ekki arf:
1. Ef það sannast í opinberu máli, að stofnun hjúskaparins var refsiverð athöfn

af þess hendi. ÞÓ tekur síðari maki tvíkvænings ekki arf, ef fyrri maki er á
lífi og er arfgengur.

2. Ef það krefst skipta eftir 45. gr. laga um stofnun og slit hjúskapar, nr. 39/1921.

V. KAFLI
Um ráðstöfun á arfi, sem ekki hefur tæmzt, og um erfðaafsöl.

27. gr.
Erfingja er óheimilt að ráðstafa arfi, sem lutnn á í vændum.

28. gr.
Heimilt er erfingja að afsala sér arftökurétti í hendur þeim, sem hann á arfs-

von að, hvort sem það er gert fyrir nokkuð eða ekkert. Sá, sem afsalar sér arfi,
verður að vera fjárráða. Lögráðamaður ófjárráða manns getur veitt fyrirfram
greiddum arfi viðtöku fyrir hans hönd, ef samþykki yfirlögráðanda kemur til.

Ef ekki er annars getið, skuldbindur afsal niðja þess, er afsalar sér arfi, eins
og hann sjálfan.

29. gr.
Nú fær sameiginlegur skylduerfingi hjóna fé sem fyrirfram greiddan arf úr

hjúskapareign annars eða beggja, og skal sú greiðsla þá koma til frádráttar arfi
hans eftir skammlífara makann, eftir því sem til vinnst, ef skipt er, meðan lang-
lífari makinn er á lífi. Ekki skal þetta þó skerða lögmæta erfðaskrá, sem skamm-
lífari makinn hefur gert. Sá fjárhluti erfingja, sem ekki kemur til frádráttar við
arfskipti eftir skammlífara makann, sætir frádrætti, er erfðahluti erfingja eftir
langlífari makann er ákveðinn, eftir því sem til vinnst.

Framangreindar reglur taka einnig til þess, er maki, sem situr í óskiptu búi,
greiðir erfingja fyrirfram fjárhlut úr búinu.

30. gr.
Nú lætur maki stjúpbarni sínu eða niðjum þess í té fjárverðmæti úr hjúskapar-

eign sinni, og má þá semja svo um, að fé þetta sé fyrirfram greiddur arfur eftir
hinn makann, sem kemur til frádráttar við arfskipti eftir hann.

31. gr.
Verðmæti, sem 29. og 30. gr. taka til, skal virða erfingja tli frádráttar eftir

gangverði þess, þegar erfingi veitti þVÍ viðtöku, en þó ekki hærra verði en sann-
gjarnt er, svo að jöfnuður fáist með erfingjum.

32. gr.
Nú hlýtur erfingi fyrirfram meira fé frá arfleifanda en nemur erfðahluta hans

eftir hann, og verður hann þá ekki skyldaður til að standa búinu skil á mismun-
inum, nema hann hafi sérstaklega skuldbundið sig til þess.

33. gr.
Fjárframlög þau upp í arf, sem 28.-30. gr. taka til, eða verðmæti þeirra, skal

bæta við eigur bús að öðru leyti, þegar búshlutir maka og erfahlutir eru ákvarð-
aðir. Nú nemur fyrirframgreiðsla til erfingja hærri fjárhæð en erfðahlut hans,
og skal þá aðeins bæta við fjárhæð, sem erfðahlutnum nemur.

VI. KAFLI
Um erfðaskrár.

1. Arfleiðsluhæfi.
34. gr.

Hver sá, sem orðinn er fullra 18 ára eða hefur stofnað til hjúskapar, getur
aldurs vegna ráðstafað eignum sinum með erfðaskrá.

Erfðaskrá er þvi aðeins gild, að sá, sem gerir hana, sé svo heill heilsu andlega,
að hann sé fær um að gera þá ráðstöfun á skynsamlegan hátt.

2. Arfleiðsluheimild. Skylduarfur.
35. gr.

Þegar niðjar, þar á meðal kjörniðjar, eða maki taka arf, er arfleiðanda óheim-
ilt að ráðstafa meira en % hluta eigna sinna með erfðaskrá.

36. gr.
Arfleifanda er óheimilt að setja erfingja fyrirmæli um meðferð á skylduarfi,

nema lög mæli annan veg.
Arfleifandi getur mælt svo fyrir í erfðaskrá, að tiltekinn skylduerfingi hans

skuli fá í sinn hlut ákveðna muni úr séreign hans eða hjúskapareign, enda fari
verð þessara muna ekki fram úr skylduerfðahluta erfingjans að viðbættum þeim
eginarhluta, sem arfleifanda er heimilt að ráðstafa samkvæmt 35. gr.

3. Um ógildi erfðaskráa.
37. gr.

Erfðaákvörðun er ógild, ef arfleifandi hefur verið beittur nauðung, svikum
eða misneytingu til þess að gera hana.

Nú er leitt í ljós, að erfðaskrárákvæði er annars efnis en til var ætlazt, og
stafar það af misritun eða öðrum mistökum, og skal þá framkvæma ákvæðið í
samræmi við það, sem raunverulega vakti fyrir arfleifanda, ef auðið er að stað-
reyna arfleiðsluviljann.

38. gr.
Nú stafar erfðaskrárákvæði af misskilningi hjá arfleifanda, án þess að ákvæði

37. gr. eigi við, og er það þá ógilt, ef telja má, að röng hugmynd arfleifanda hafi
ráðið úrslitum um efni ákvæðisins.

39. gr.
Erfðaskrárákvæði, sem mæla fyrir um að spilla eignum arfleifanda, eru ógild,

nema eðlileg og skynsamleg ástæða sé til þeirra.

4. Um form erfðaskráa.
40. gr.

Erfðaskrá skal vera skrifleg, og skal arfleifandi undirrita hana eða kannast
við undirritun sína fyrir notario publico eða tveimur vottum.

Ef arfleifandi er ólæs, skal lesa erfðaskrá skilmerkilega fyrir honum.

41. gr.
Arfleiðsluvottar skulu ekki vera yngri en 18 ára. Þeir skulu vera áreiðanlegir

og hvorki geðveikir né andlega sljóir. Maka arfleifanda skal ekki kveðja til að
votta arfleiðslu né menn, sem eru skyldir arfleifanda að feðgatali eða niðja eða
mægðir honum með slíkum hætti, eða systkin hans. Maður, sem er i hliðstæðum
sifjatengslum við arfleifanda sakir ættleiðingar, er ekki heldur votthæfur.

Nú er maður i sifjatengslum samkvæmt 1. málsgrein við aðilja, sem hagsmuna
hefur að gæta við erfðaskrá, og er hann þá ekki hæfur til að votta arfleiðslu. Sama
er, ef erfðaskrá varðar hagsmuni hans sjálfs eða aðilja eða stofnunar, sem hann
vinnur. Nú eru hagsmunir þessir lítilvægir, og valda þau atvik, sem greind eru í
þessari málsgrein, þá ekki vanhæfi. Nú er manni falið i erfðaskrá að standa fyrir
skiptum á búi arfleifanda, og getur hann allt að einu vottað arfleiðslu.

Um hæfi notarii publici til að votta arfleiðslu fer samkvæmt ákvæðum laga
um hæfi dómara til meðferðar einkamáls, og um hæfi notarialvotta fer sem um
hæfi þingvotta.

42. gr.
Arfleiðsluvottar skulu geta þess í vottorði, að arfleifandi hafi kvatt þá til að

votta arfleiðslu sina, og hafi hann ritað undir erfðaskrá eða kannazt við undir-
ritun sina að þeim báðum viðstöddum. Þá skal það koma fram í vottorði, að
vottum sé kunnugt, að hinn vottfesti gerningur sé erfðaskrá. Vottarnir skulu und-
irrita vottorð sitt svo fljótt sem föng eru á, eftir að arfleiðandi hefur kennzt við
erfðaskrána.
Í arfleiðsluvottorði skal þess enn fremur getið, hvort arfleifandi hafi verið

svo heill heilsu andlega, að hann hafi verið hæfur til að gera erfðaskrá. Einnig
er rétt að geta þar annarra atriða, sem áhrif geta haft á mat á gildi erfðaskrár.

Arfleiðsluvottar skulu staðsetja og dagsetja vottorð sitt og greina þar ná-
kvæmlega, hvenær arfleifandi hafi ritað undir erfðaskrá eða kennzt við efni henn-
ar. Þeir skulu og greina heimilsföng sín, svo að ekki verði um villzt.

43. gr.
Í áritun notarii publici á erfðaskrá skal geta sömu meginatriða og þeirra,

sem greind eru í 42. gr.
Nú er erfðaskrá færð í notarialbók, og hefur þá endurrit úr henni sama gildi

sem frumrit erfðaskrár, þótt þess sé ekki sérstaklega getið í erfðaskránni.
1 reglugerð, sem dómsmálaráðuneytið setur, skal kveða nánar á um umsýslu

notarii i sambandi við erfðaskrár.
44. gr.

Nú verður maður skyndilega og hættulega sjúkur eða lendir i bráðri hættu,
og má arfleiðsla þá fara fram af hans hendi munnlega fyrir tveimur tilkvöddum

vottum eða fyrir notario publico. Þeir skulu skrásetja efni erfðaskrár, svo fljótt
sem kostur er, og staðfesta með undirritun sinni. Gæta skal hér ákvæða 40.-43.
gr., eftir því sem við getur átt.

Erfðaskrá, sem gerð er að hætti 1. málsgreinar, verður ógild, ef arfleifandi
hefur ekki endurnýjað hana, áður en 4 vikur eru liðnar frá því, að honum varð
unnt að gera erfðaskrá með venjulegum hætti.

5. Um vefengingu á erfðaskrám.
45. gr.

Nú sannast, að arfleifanda brast hæfi, sbr. 34. gr., eða að erfðaskrárákvörðun
hefur orðið til með þeim hætti, sem í 37. eða 38. gr. segir, og kemur hún þá ekki
til framkvæmdar, er erfingi rengir hana.

Þegar erfðaskrá, sem er undirrituð af arfleifanda og ber áritun votta, full-
nægir ekki ákvæðum 40.-43. gr. að öðru leyti, og erfingi telur, að ógilda beri
erfðaskrá samkvæmt 34. gr. eða 37.-38. gr., þá verður sá, sem vill byggja rétt
á henni, að hrinda staðhæfingu þess, er rengir, með vættisburði arfleiðsluvotta
eða öðrum sönnunargögnum.

46. gr.
Um sönnunargildi notarialvottorðs fer sem um önnur opinber skjöl, sbr.

158. gr. laga nr. 85/1936.
Nú er yfirlýsing votta í arfleiðsluvottorði fullnægjandi um atriði þau, sem

greinir í 42. gr. og 1. málsgr. 44. gr., og skal hún þá talin rétt, nema sá, sem rengir,
færi sönnur á hið gagnstæða.

47. gr.
Andmæli gegn gildi erfðaskrár skal bera fram við skiptaráðanda, skiptafor-

stjóra eða erfingja, sem skipta einkaskiptum, jafnfljótt og tilefni verður til. And-
mæli, sem koma fram eftir skiptalok, skulu ekki tekin til greina, nema það sann-
ist, að erfingi hafi ekki haft tök á að bera þau upp við skiptin eða refsiverðu
misferli sé til að dreifa við gerð erfðaskrár eða við skipti erfingja.

6. Um breytingu og afturköllun á erfðaskrám.
48. gr.

Nú vill arfleifandi breyta einstökum ákvæðum erfðaskrár eða auka við þau,
og skal þá gætt sömu reglna og við gerð erfðaskrár.

Nú lætur arfleifandi ótvírætt í ljós, að hann taki aftur erfðaskrá sína, og er
hún þá fallin úr gildi. Ef erfðaskrá er sameiginleg eða gagnkvæm, er afturköllun
þvi aðeins gild, að hún sé gerð kunn hinum aðiljanum, nema slíkt sé ekki unnt
vegna sérstakra ástæðna.

49. gr.
Arfleifandi getur skuldbundið sig gagnvart erfingja sínum eða öðrum aðilja

með yfirlýsingu um að gera ekki erfðaskrá eða taka ekki aftur eða breyta erfða-
skrá, sem hann hefur þegar gert. Um slíka yfirlýsingu skal gætt reglna 34. gr. og
40.-43. gr. Nú er arfleifandi ófjárráða, og verður þá samþykki yfirfjárráðanda að
koma til.

7. Um kvaðaarf.
50. gr.

Nú er sérstök hætta á, að skylduerfingi muni fara ráðleysislega með erfðahlut
sinn, og er arfleifanda þá heimilt að setja ákvæði í erfðaskrá um það, hversu fari
um skylduarf til einstakra niðja eða maka, svo sem að erfðahlutur lúti reglum
um fé ófjárráða, að erfingja sé greidd tiltekin fjárhæð af höfuðstól með vissu
millibili eða að óheimilt sé að ráðstafa eign eða leita fullnustu i henni nema með

tilteknum hætti. Slík ákvæði í erfðaskrá verða því aðeins gild, að dómsmálaráðu-
neytið samþykki þau.

Dómsmálaráðherra er heimilt að fella niður kvaðir á arfi að nokkru leyti eða
öllu, þegar erfingi hefur náð 21 árs aldri og færir sönnur á, að þær ástæður, sem
lágu til grundvallar kvöðum, eru ekki framar fyrir hendi. Ráðherra getur einnig
leyft, að erfingja séu greiddar hærri fjárhæðir af arfi en erfðaskrá ákveður, ef brýn
nauðsyn erfingja eða fjölskyldu hans krefur.

Kvöð á arfi fellur niður í siðasta lagi við andlát erfingja.

51. gr.
Um varðveizlu kvaðaarfs fer sem um fé ólögráða manna, sbr. 39. gr. laga nr.

95/1947 um lögræði.
Nú er arfur bundinn kvöðum. og getur erfingi þá ekki ráðstafað höfuðstóln-

um með löggerningum, en eindöguðum greiðslum ræður hann samkvæmt almenn-
um reglum, nema erfðaskrá mæli annan veg.

Skuldheimtumenn erfingja geta ekki leitað fullnustu í kvaðaarfi, meðan erf-
ingi er á lífi, nema vegna skaðabóta, sem hann hefur verið dæmdur til að gjalda
út af refsiverðum verknaði hans eða öðrum verknaði frömdum af ásetningi eða
stórkostlegu gáleysi.

52. gr.
Binda má arf, sem ekki er skylduarfur, kvöðum með erfðaskrá. Ákvæði 2.

og 3. málsgr, 50. gr. og 51. gr. eiga við um slikan arf, nema erfðaskrá geti annars.

8. Um skýringu á erfðaskrám.
53. gr.

Nú arfleiðir arfleifandi tvo menn eða fleiri í erfðaskrá, en greinir þar hvorki
um erfðahluti þeirra né röð arftaka, og fá arftakar þá allir jafnan erfðahlut.

VII. KAFLI
Um dánargjafir.

54. gr.
Framangreindar reglur um erfðaskrár skulu einnig gilda um þau gjafaloforð,

sem ekki er ætlazt til, að komi til framkvæmdar, fyrr en að gefandanum látnum,
og gjafir, sem gefnar eru á dánarbeði.

VIII. KAFLI
Um erfðarétt erfðafjársjóðs o. n.

55. gr.
Nú á maður engan erfingja, og renna þá eigur hans í erfðafjársjóð. Um erfða-

fjársjóð er nánar mælt í lögum um hann.
Dómsmálaráðherra getur vefengt erfðaskrá fyrir hönd sjóðsins. Nú þykir ráð-

herra sýnt, að erfðaskrá, sem er vefengjanleg, gefi til kynna raunverulegan vilja
arfleifanda, og getur hann þá látið hjá líða að rengja erfðaskrána. Dómsmála-
ráðherra er enn fremur heimilt að hafna arfi fyrir hönd sjóðsins til hagsbóta
fyrir vandamenn arfleifanda, þegar sérstaklega stendur á, einkum ef arfleifandi
hefur ekki verið arfleiðsluhæfur eða ekki getað komið því við að gera erfðaskrá.

56. gr.
Nú er erfingi ekki látinn, svo að sannað sé, né talinn látinn samkvæmt dánar-

úrskurði, og vitjar hann ekki arfs, sem hann hefur þó ekki hafnað, innan 5 ára

frá því, að skorað var á erfingja með opinberri innköllun að segja til erfðaréttar
síns, og skal þá skipta þeim erfðahluta, sem úthlutað var til erfingjans við erfða-
skiptin, með sama hætti og vera mundi, ef erfinginn hefði ekki lifað við andlát
arfleifanda.

Nú kallar erfingi til arfs eftir skipti á erfðahluta samkvæmt 1. málsgrein,
en innan 10 ára frá birtingu innköllunar til erfingja, og getur hann þá endur-
heimt það fé, sem erfingi hefur hlotið og hann á tilkall til úr hendi hans. Sá,
er arf hefur tekið, er þó ekki skyldur að skila arði af hlut eða svara vöxtum, nema
viðtaka arfs af hendi hans sé refsiverð.

IX. KAFLI
Gildistaka laganna o. fl.

57. gr.
Lög þessi taka gildi 6 mánuðum eftir, að þau hafa verið birt.

58. gr.
Lögum þessum skal beita um erfðaskipti eftir þá menn, sem andast eftir gildis-

töku laga þessara, nema annars sé getið.

59. gr.
Nú situr maki í óskiptu búi við gildistöku laga þessara, og eiga þá ákvæði lag-

anna við um búið upp frá þvi. Ákvæði þeirra laga, sem i gildi voru, þegar hið'
skammlífara andaðist, ráða þvi þó, hverjir taka arf eftir það.

60. gr.
Erfðagerninga, sem stofnað var til i tið eldri laga og gildir voru eftir þeim

lögum, skal meta gilda, þótt þeir fullnægi ekki ákvæðum laga þessara um hæfi arf-
leifanda og form gernings. Um arfleiðsluheimild og önnur atriði, er varða efni
erfðagernings, skal beita ákvæðum þessara laga.

Nú reynir á erfðagerning eftir gildistöku laga þessara, en til hans er stofnað
í tíð eldri laga, og skal þá meta hann gildan, þótt hann fullnægi ekki reglum eldri
laga um hæfi arfleifanda og form erfðagernings, ef hann fullnægir ákvæðum laga
þessara um þau efni.

61. gr.
Sérákvæði í lögum um rithöfundarétt og prentrétt og lögum um ættaróðal og

erfðaábúð svo og önnur sérákvæði halda gildi sínu, þrátt fyrir gildistöku laga
þessara.

X. KAFLI
Brottfallin lög o. fl.

62. gr.
Frá gildistöku laganna falla úr gildi þessi lög og lagaákvæði:

1. Erfðalög nr. 42 23. maí 1949.
2. Opið bréf 15. janúar 1768 um það, hvernig farið skal með arf, sem afbrota-

manni tæmi st, meðan hann er að taka út hegningarvinnu.
3. Konungsbréf 9. nóvember 1825 um meðferð yfirgefins arfs á Íslandi.
4. Lög nr. 39 27. júní 1921, um stofnun og slit hjúskapar, 50. gr.
5. Lög um afstöðu foreldra til skilgetinna barna, nr. 57 27. júní 1921, 24. og 25. gr.
6. Lög um réttindi og skyldur hjóna, nr. 20 20. júní 1923, VIII. kafli.
7. Almenn hegningarlög nr. 19. 12. febrúar 1940, 265. gr.
8. Lög um afstöðu foreldra til óskilgetinna barna, nr. 87 5. júní 1947, 17. og 20. gr.

Svo falla og úr gildi öll önnur fyrirmæli í lögum, er fara í bága við lög þessi.

Athugasemdir við lagafrumvarp þetta.
I.

Á fundir nefndar þeirrar, sem skipuleggur norræna lagasamvinnu, var sam-
þykkt á árinu 1953 að beina þeim tilmælum til dómsmálaráðherra á Norðurlönd-
um, að þeir beittu sér fyrir því, að erfðalöggjöf Norðurlandanna yrði tekin til
endurskoðunar og samræmingar. Dómsmálaráðherrarnir féllust á þessa samþykkt
á fundi sínum í desember 1953. Voru sérfræðinganefndir síðan skipaðar í Danmörku,
Noregi og Svíþjóð. Héldu þær fyrsta fund sinn í Osló í maí 1955, og sat þann
fund einnig áheyrnarfulltrúi frá Finnlandi. Nefndirnar héldu annan fund sinn í
Kaupmannahöfn í janúar 1956, og sat þann fund prófessor Ármann Snævarr af
Íslands hendi, en ríkisstjórn Íslands hafði þá ákveðið að taka þátt í starfi norrænu
nefndanna a~ þessari lagasamningu. Með bréfi, dags. 1. marz 1956, fól þáverandi
dómsmálaráðherra Bjarni Benediktsson þeim Ármanni Snævarr prófessor og Þórði
Eyjólfssyni hæstaréttardómara að semja frumvarp til erfðalaga, og skyldi senda
það hinum erfðalaganefndunum. Sömdu þeir síðan á árunum 1956-1957 frumvarp
til erfðalaga asamt greinargerð. Var frumvarpið þýtt á dönsku og sent hinum nor-
rænu nefndunum, en þær sömdu einnig frumvörp, hver um sig. Haustið 1958 héldu
nefndirnar sameiginlegan fund í Danmörku til að vinna að samningu frumvarp-
anna, og sóttu íslenzku nefndarmennirnir þann fund. Eftir það endursömdu
nefndirnar frumvörp sín með hliðsjón af þeim tillögum og niðurstöðum, sem
fengizt höfðu á fundi þessum. En þó að mikið hafi á unnizt um samræmingu frum-
varpanna, hefur þó hvert land um sig sérstöðu um ýmis atriði. Mun mega vænta
þess, að dönsku og norsku frumvörpin verði lögð fyrir þjóðþing viðkomandi ríkja
veturinn 1960--1961. íslenzku nefndarmennirnir luku samningu frumvarps þessa
og greinargerðar í desember 1960.

II.
Frumvarp það, sem hér liggur fyrir, hefur i fyrsta lagi að geyma ýmsar

breytingar á tilhögun erfðalöggjafar. Stefnt er að því að gera erfðalög heillegri en
nú er. Ýmis ákvæði, sem máli skipta um erfðir, eru nú í öðrum lögum en erfða-
lögum. Ákvæðin um setu i óskiptu búi eru t. d. í VIII. kafla laga nr. 20/1923 um
réttindi og skyldur hjóna. Þykir heppilegra að fella þau ákvæði inn í erfðalög, og
er lagt til í II. kafla frv., að svo sé gert. Um brottfall erfðaréttar eru ákvæði einum
þræði í erfðalögum nr. 42/1949, en öðrum þræði í 265. gr. almennra hegningarlaga
nr. 19/1940, og raunar er einnig ákvæði, sem að þessu lýtur, í 50. gr. laga nr. 39/1921
um stofnun og slit hjúskapar. Er lagt til, að þessi ákvæði verði öll felld inn í IV.
kafla frv. Þá má geta þess, að i 7. gr. laga nr. 23/1922 um sönnun fyrir dauða manna,
sem ætla má, að farizt hafi af slysum, er ákvæði um almennar forsendur arftöku.
Þykir einnig rétt að taka þetta ákvæði að efni til í erfðalög, að því leyti sem það
hefur gildi fyrir erfðarétt, sbr. 22. gr. frv. Sérákvæði laga um erfð að höfundarrétti,
sbr. lög nr. 13/1905, og laga um erfð að óðalsrétti og erfðaábúð, sbr. lög nr.
116/1943, eru þó látin haldast í sérlögum, þar sem þau eru sérstæð í eðli sinu,

1 öðru lagi felast ýmsar efnisbreytingar á gildandi réttarreglum í frumvarp-
inu. Þykir rétt að geta hér þegar nokkurra breytinga, sem einna veigamestar má
telja. 1. Samkvæmt gildandi lögum erfa eiðsbörn ekki föður og föðurfrændur né
þeir þau. En eiðsbörn eru þau óskilgetin börn, sem feðruð eru með því móti, að
móðir vinni eið (eða drengskaparheít) að faðerni þeirra i barnfaðernismáli. Í frv.
er lagt til, að um erfðategnsl slíkra barna við föður og föðurfrændur fari sem
um önnur feðruð börn. 2. Í 18. gr. gildandi erfðalaga er mælt fyrir um erfðatengsl
kjörbarna við kjörforeldra annars vegar og kynforeldra og kynfrændur hins vegar.
Erfir kjörbarn og niðjar þess kjörforeldra "sem væri það getið og fætt barn þeirra",
en erfðaréttur kjörforeldris eftir kjörbarn er allmiklum takmörkunum háður. Þá
helzt, þrátt fyrir ættleiðsluna, erfðaréttur milli kjörbarns og niðja þess annars

11



vegar og kynforeldra þess og kynfrænda hins vegar. 1 5. gr. frv. er lagt til, að
fullkomin erfðatengsl verði milli kjörbarns og niðja þess annars vegar og kjör-
foreldra og ættingja þeirra hins vegar, eins og um eigið barn kjörforeldra væri
að ræða, en aftur á móti falli að öllu leyti niður við ættleiðingu lögerfðatengsl
milli kjörbarna og kynforeldra þeirra og annarra ættingja. 3. Samkvæmt 4.
gr. gildandi erfðalaga taka foreldrar arfleifanda, börn þeirra og barnabörn arf,
en ekki aðrir firnari niðjar foreldra. Í 3. gr. frv. er lagt til, að þessi stýfing á ættlegg
frá foreldrum arfleifanda sé felld niður, og gangi sá ættleggur allur til arfs, svo sem
var fyrir gildistöku erfðalaga nr. 42/1949. 4. Erfðaréttur þess hjóna, sem lengur
lifir, eftir látinn maka sinn er rýmkaður með tvennum hætti. Í fyrsta lagi er lagt
til (2. gr. frv.), að erfðahluti maka, þegar niðjar hins látna eru á lifi, verði %
hluti eigna í stað % hluta, eins og nú er mælt i erfalögum. Í öðru lagi er mælt
í frv., að í stað þess að maki taki aðeins helming arfs, þegar skipt er arfi með
honum og útörfum hins látna, þá taki hann % hluta arfs, ef foreldri hins látna
er á lífi, en ella allan arf. Í þvi felst það, að systkin og aðrir fjarskyldari ættingjar
arfleifanda taka engan arf, ef maki hins látna er á lífi. 5. Breytt er heimild arf-
leifanda til að ráðstafa eignum sínum með erfðaskrá, þegar skylduerfingjar (niðj-
ar eða maki) eru á lífi. Samkvæmt gildandi erfðalögum er honum heimilt að ráð-
stafa % hluta eigna sinna, ef niðjar lifa, en helming eignanna, ef niðja nýtur ekki,
en maki er á lifi. í frv. er ákveðið, sbr. 35. gr., að arfleifandi geti ráðstafað með
erfðaskrá % eigna sinna frá niðjum og maka. Er ráðstöfunarheimildin þannig
rýmkuð gagnvart niðjum, en þrengd gagnvart maka.

Um framangreind atriði og aðrar breytingar, sem með frv. eru gerðar á gildandi
erfðalögum, verður nánar rætt hér á eftir í athugasemdum við einstaka kafla
og greinar frumvarpsins.

III.
Athugasemdir við einstaka kafla og greinar frumvarpsins.

Um I. kafla.
Hér eru sett heildarákvæði um lögarf. Erfðatengsl geta byggzt á þrenns konar

atvikum: 1) á frændsemi, 2) á hjúskap og 3) á ættleiðingu. Þykir heppilegt að ræða
;m þessi atvik, sem stofnað geta til lögarfs. í einum kafla.
Í 1. gr. eru lögerfingjar greindir í heild sinni. Þykir gleggra vegna yfirlits að

hafa samstæða frásögn um þá i lögunum. Síðan er lögerfingjum skipað i erfða-
flokka með svipuðum hætti og gert var i erfðatilskipuninni frá 25. september 1850.
Fæst þá heillegt yfirlit yfir hvern erfðaflokk um sig og tengsl hans við aðra erfða-
flokka.

Um 1. gr.
Það er efni þessarar greinar að lýsa því i samfelldu máli, hverjir taki lögarf.

Hins vegar er því ekki lýst í greininni, hverjir séu skylduerfingjar. Um það segir
i 35. gr. frv. í greininni felast tvær efnisbreytingar frá gildandi lögum, og er þær
að finna í 1. og 2. tölulið, svo sem hér verður greint.

1 1. tölulið er lagt til, að reglum um erfðarétt óskilgetinna barna sé breytt.
Samkvæmt 2. gr. erfðalaga nr. 42/1949 erfir óskilgetið barn þvi aðeins föður og
föðurfrændur og þeir það, "að hann hafi gengizt við faðerni þess, hann verið
dæmdur faðir þess eða talinn faðir barns, er honum hefur orðið eiðsfall samkvæmt
dómi". Samkvæmt þessu erfa svonefnd eiðsbörn ekki föður og föðurfrændur né
þeir það, þ. e. þegar faðerni er sannað með fyllingareiði móður, sbr. 4. gr. laga
nr. 87/1947 og 213. gr. laga nr. 85/1936. Í 1. tölulið 1. gr. frv. er hins vegar lagt
til, að óskilgetið barn erfi föður og föðurfrændur og þeir það, "ef það er feðrað
með þeim hætti, sem segir i löggjöf um óskilgetin börn". Eins og þeirri löggjöf
er nú háttað, teljast eiðsbörn feðruð, og mundu þau þá, ef frv. þetta verður að
lögum, njóta erfðaréttar eftir föður og föðurfrændur og gagnkvæmt. Að vísu er
fyllingareiður móður í barnsfaðernismali ekki traust sönnunargagn, en þó er þess

að gæta, að hún fær því aðeins eiðinn, að hún hafi líkur með sér. Einnig má
segja, að sönnunin sé ekki heldur traust, þegar lýstum barnsföður verður eiðsfall,
enda hefur á Norðurlöndum verið horfið frá því að láta faðerni barns velt á fyll-
ingareiði móður eða synjunareiði lýsts barnsföður. En þar sem íslenzk lög byggja
enn á eiðnum sem úrslitagagni í barnsfaðernismálum, þykir ekki rétt að gera upp
á milli eiðsbarna og eiðsfallsbarna um erfðarétt. Verður ekki séð, að til þess séu
fullnægjandi lagarök.
Í 1. tölulið 1. gr. er áskilið, að börn séu feðruð með þeim hætti, sem fyrir er

mælt í löggjöf um óskilgetin börn. Með þessu ákvæði er tekið af skarið um það.
að viðurkenning á faðerni barns þurfi að verða með þeim formhætti, sem áskilið
er í þessari löggjöf á hverjum tíma, sbr. nú 3. og 18. gr. laga nr. 87/1947. Annars
konar viðurkenning á faðerni barns skapar því ekki erfðatengsl milli barns og föður
þess og föðurfrænda. Er þetta ákvæði skýrara en í gildandi erfðalögum.
Í 2. tölulið 1. gr. frv. er lagt til, að foreldrar arfleifanda og niðjar þeirra gangi

til arfs, en samkvæmt 4. gr. gildandi erfðalaga taka aðeins foreldrar, börn þeirra og
barnabörn arf eftir arfleifanda, en ekki firnari niðjar. Auðvelt er að sýna fram
á, að stýfing þessa erfðaliðs með þeim hætti, sem gert er í gildandi lögum, getur
skapað mikið misrétti milli fólks, sem stendur arfleifanda hagsmunalega og til-
finningarænt jafnnærri, þótt sumt af því fólki standi honum einum lið nær í
frændsemi en annað. í erfðalögum hinna Norðurlandaríkjanna eru þess og engin
dæmi, að svo langt sé gengið i stýfingu lögerfða sem hér er gert í 4. gr. laga nr.
42/1949.

Um 2. gr.
Hér er erfðahluti maka rýmkaður úr % í :Y3 hluta eigna. Rök fyrir þeirri

breytingu eru einkum þau, að oft er erfitt fyrir eftirlifandi maka að svara út
erfðahlutum úr búinu, enda getur verið þjóðfélagslega heppilegt, að atvinnurekstri,
sem hjón hafa stundað sameiginlega og hið langlífara ætlar að halda áfram, sé
ekki hnekkt um of með arfgreiðslum úr búinu. Koma hér til greina svipuð sjónar-
mið og liggja til grundvallar ákvæðum um setu í óskiptu búi. Að öðru leyti eru
ákvæði 2. gr. efnislega óbreytt frá gildandi lögum.

Þess má geta, að uppi hafa verið tillögur um að veita þeim erfingjum, sem
eru innan 21 árs aldurs ,er faðir eða móðir fellur frá, ríflegri fjárhæð en öðrum
erfingjum. Felst það í þessum tillögum, að taka eigi fé, sem svarar til uppeldis-
og menningar kostnaðar ungmenna, af óskiptum eignum bús og láta það renna
til þeirra (forlodsret). Semjendum frv. hefur ekki þótt næg ástæða til að taka upp
slíkt ákvæði, enda er aðgætandi, hvort ekki sé heppilegra að stefna að nefndu
markmiði með ákvæðum laga um almannatryggingar.

Um 3. gr.
Í 1. málsgr. 3. gr. felast tvenns konar efnisbreytingar frá gildandi lögum. Sam-

kvæmt 7. gr. erfðalaganna nr. 42/1949 erfir maki helming eigna, þegar skipt er
með honum og foreldrum hins látna. Hér er lagt til, að erfðahluti maka hækki,
þegar svo stendur á, í % hluta eigna. A sameiginlegum fundi erfðalaganefnda
Norðurlanda ákváðu þátttakendur, að íslenzku nefndarmönnunum undanskildum,
að gera erfðalagafrumvörpin þannig úr garði, að maki taki allan arf, þegar hinn
látni á engan niðja á lífi, en af því leiðir, að foreldri arfleifanda tekur engan arf,
ef maka er til að dreifa. Þetta töldu íslenzku nefndarmennirnir of róttæka breyt-
ingu á gildandi rétti. Sanngirni virðist mæla með því, að foreldrar taki nokkurn
arf eftir barn sitt, þó að maki þess lifi. Kemur þetta einkum til greina, þegar um
aldurhnigna og efnalitla foreldra er að ræða, en hið látna barn þeirra hefur verið
í góðum efnum og styrkt þau í ellinni. ísland hefur og þá sérstöðu, að samkvæmt
framfærslulögum nr. 80/1947, 6. gr., er börnum skylt að framfæra foreldra sína, ef
þau eru til þess fær, en í lögum annarra Norðurlandaþjóða eru ekki ákvæði um
slíka framfærsluskyldu. Hafa þvi semjendur frv. þessa horfið að því ráði að veita

13



foreldrum erfðarétt, þó að maki lifi, en rýmka hins vegar erfðahluta makans, svo
sem gert er í 1. málsgr. 3. gr.
i öðru lagi er það nýmæli í umræddri málsgr., að maki lekur allan arf, þegar

arfleifandi á hvorki niðja né foreldra á lífi. Eftirlifandi maki þarf því enga erfða-
hluti að greiða úr búi til systkina hins látna né annarra fjarskyldari útarfa. Þegar
hjón eiga ekki lífserfingja, mun það tíðast vera ósk þeirra, að eignirnar renni í
heild til þess makans, sem lengur lifir, enda arfleiða þau þá oft hvort annað með
gagnkvæmri erfðaskrá. Ef annað hjóna vill láta arf renna að einhverju leyti til
systkina eða annarra ættingja, er því og innan handar að gera slíka ráðstöfun
með erfðaskrá, að þvi leyti sem ákvæði um skylduarf eru því ekki til fyrirstöðu.
Í 2. og 3. málsgr, 3. gr. ræðir um arftöku foreldra og niðja þeirra, þegar maka

er ekki til að dreifa. Hér er horfið frá þeirri reglu 4. gr. gildandi erfðalaga, að
láta arftökurétti lúka með barnabörnum foreldra arfleifanda (þ. e. systkinabörnum
arfleifanda), og er nánar rætt um þetta í athugasemdum við 2. tölulið 1. gr. frv.
Að öðru leyti eru ákvæði þessarar málsgr, óbreytt frá gildandi rétti.
Í 3. gr. er ekki rætt sérstaklega um erfðarétt hálfsystkina, þar sem þörf þykir

ekki á því. Felst það í ákvæðum greinarinnar, að sömu reglum á að beita hér
eftir sem hingað til um það efni, sbr. 5. gr. erfð atil sk. 1850, sem kveður skýrar á
um þetta efni en 5. gr. erfðalaga nr. 42/1949. Þegar t. d. er á lífi hálfbróðir arf-
leifanda samfeðra, en annar nánasti ættingi hans á lífi er móðurbróðir hans, er
ljóst, að hálfbróðir arfleifanda tekur allan arf eftir hann.

Um 4. gr.
Eins og lýst var í umsögn um 1. málsgr. 3. gr. er lagt til, að maki gangi framar

til arfs en útarfar arfleifanda, að foreldrum hans undanskildum. Er 4. gr. breytt til
samræmis við þessa reglu, og taka því föður- og móðurforeldrar arfleifanda og börn
þeirra ekki arf, ef maki lifir. Að öðru leyti eru erfðareglur 6. gr. gildandi erfða-
laga látnar haldast óbreyttar, þ. e. að afar og ömmur arfleifanda ganga til arfs
svo og börn þeirra (föður- eða móðursystkin arfleifanda), en ekki firnari niðjar.

Um 5. gr.
Samkvæmt 18. gr. gildandi erfðalaga nr. 42/1949 skapar ættleiðing erfðatengsl

með kjörbarni og kjörforeldri svo og í einu tilviki með börnum kjörforeldris.
Erfðaréttur þessi er ekki gagnkvæmur eða gagnvirkur. Kjörbarn og niðjar þess
(kynniðjar einir, að því er virðist) eru skylduerfingjar eftir kjörforeldri, en erfða-
réttur kjörforeldris er einskorðaður við verðmæti þau eða fjárhæð þeirra, sem kjör-
barn hefur þegið að arfi eða gjöf frá kjörforeldri. Kjörbarn tekur ekki arf eftir
kynbarn eða kjörbarn kjörforeldra sinna, en barn kjörforeldra tekur arf eftir
kjörbarn þeirra, að kjörforeldri látnu, með sama hætti og það. Þegar kjörbarn
andast svo, að það á ekki kynerfingja á lífi samkvæmt 1.-6. gr. laganna (hlýtur
einnig að eiga við um 7. gr. þeirra), taka kjörforeldri og börn þeirra allan arf
eftir kjörbarn, enda hafi það ekki ráðstafað eignum sínum með erfðaskrá. En þó
að t. d. kynbarn kjörforeldra látist án þess að eiga lögerfingja á lifi, virðist kjör-
barn ekki erfa það samkvæmt 18. gr. laganna.

Samkvæmt þessu er kjörbarni ekki veittur erfðaréttur eftir ættingja kjörfor-
eldra sinna. A hinn bóginn haldast erfðatengsl milli kjörbarns og kynforeldra þess
og annarra ættingja.

A undanförnum árum hafa verið uppi miklar umræður um það meðal lög-
fræðinga á Norðurlöndum, hversu skipa skuli lögum um erfðarétt kjörbarna og
arf eftir þau. Skoðanir manna hafa mjög hnigið að því að veita kjörbörnum víðtæk-
ari erfðarétt en áður var, en hins vegar hefur menn greint á um það, með hvaða
hætti þessi rýmkun eigi að verða. Hafa aðallega verið uppi tvenns konar skoðanir
um þetta. Önnur þeirra á meginrætur að rekja til norskra laga um breytingu á ætt-
leiðingarlögum nr. 2 24. maí 1935. Samkvæmt þeim lögum gat ættleiðsia orðið með

tvennum hætti, þ. e. annars vegar ættleiðsla, þar sem erfðatengsl héldust milli
kjörbarns og kynforeldra þess og annarra ættmenna, og hins vegar ættleiðsla, þar
sem þessi erfðatengsl rofna, og taka þá kjörbörn arf eftir ættmenni kjörforeldra,
svo sem væru þau eigin börn kjörforeldranna. Hin skoðunin er sú, að óheppilegt
sé að láta ættleiðslu hafa tvenns konar réttaráhrif um erfðarétt, og að réttara sé
að höggva algerlega á erfðatengslin milli kjörbarns og kynforeldra þess og ann-
arra ættingja, en veita barninu í þess stað fullkominn erfðarétt eftir kjörforeldra
og ættingja þeirra og gagnkvæmt. Reynsla Norðmanna af fyrrgreindum lögum frá
1935varð sú, að langoftast (i 90% af tilvikum) fór ættleiðing fram með þeim hætti,
að kjörbarn hlaut réttarstöðu kynbarns í hvívetna, en erfðatengsl við kynforeldra
og önnur ættmenni þá rofin. Þess má og geta, að í Frakklandi, þar sem völ hefur
verið á þrenns konar tegundum ættleiðslu, að því er erfðarétt varðar, hefur í 95%
af öllum ættleiðingarleyfum verið valin sú leið að veita kjörbarni réttarstöðu
kynbarna.

Þegar meta skal, hvort rétt sé að hafa tvær tegundir ættleiðinga, að því er
til erfðaréttar tekur ,eða eina, er vert að benda á, að réttarreglurnar verða óljósari
og flóknari í hugum almennings, ef tveir hættir eru tíðkaðir fremur en einn. Þeir,
sem fylgjandi hafa verið tvenns konar ættleiðingu, hafa einkum fært fram þau
rök ,að stundum geti verið styrkur fyrir aðilja og til hagsmuna fyrir barn, að
það viti um kynforeldra sína og hafi nokkurt samband við þau. Taki það sér-
staklega til barna, sem eru venzluð ættleiðanda, svo og barna, sem eru skilgetin
börn annars hjóna frá fyrra hjónabandi, en ættleidd af hinu hjónanna. í þvi tilviki
sé réttmætt að láta erfðatengsl haldast með barni og kynforeldrum þess og öðrum
ættingjum. A hinn bóginn er á það að líta, að megintilgangur ættleiðingar er að
tryggja eftir föngum, að uppeldisleg og félagsleg aðstaða kjörbarns verði sem svip-
uðust þvi, að kjörbarnið væri kynbarn ættleiðenda. Mikilvægt er, að lagareglur,
þar á meðal um erfðaréttindi, stuðli að því, að þeim tilgangi verði náð. Hér á landi
kveður langsamlega mest að ættleiðingum óskilgetinna barna, sem hvorki eru
skyld né venzluð kjörforeldrum. Reynslan erlendis frá hnígur eindregið að því, að
um þær ættleiðingar gefist bezt að rjúfa erfðatengslin við kynforeldra barns og
ættmenni. Næst fjölmennasti hópur ættleiddra barna hérlendis eru stjúpbörn, og
er þá aðstaðan í langflestum tilvikum sú, að börn þessi eru óskilgetin. Einnig í
því tilfelli virðist heppilegast að rjúfa erfðatengsl. Ættleiðing á börnum, sem
venzluð eru ættleiðanda að öðru leyti, er tæpast svo tíð, að þörf sé á sérstökum
reglum af þeim sökum. Sérstaklega skal þess getið, að þótt ættleidd börn kunni
stundum að missa nokkurs í af erfðafé með því að glata erfðarétti eftir ættmenni
sin, mun það oftast vinnast upp með þvi að kjörbörn hljóta erfðarétt eftir kjörfor-
eldra og ættmenni þeirra. Og enn fremur má benda á, að ástæðulaust er að veita
kjörbörnum ríkari erfðarétt en öðrum börnum, svo sem nú er samkvæmt erfða-
lögum nr. 42/1949, þar sem kjörbörn eru bæði skylduerfingjar eftir kynforeldra og
kjörforeldra.

Erfðalaganefndir Norðurlanda hafa allar horfið að því ráði að leggja til, að
kjörbarn taki arf eftir kjörforeldra og ættingja þeirra með sama hætti og skilgetið
barn kjörforeldra, en að jafnframt séu rofin erfðatengsl milli kjörbarns og kyn-
foreldra þess og annarra ættmenna. Eru slikar reglur nú þegar orðnar að lögum
í Danmörku og Noregi. Með ákvæðum 5. gr. frv. þessa er lagt til, að sams konar
tilhögun verði einnig lögfest hér á landi.

Um 6. gr.
Ákvæði 1. málsgr. svara til 8. gr. laga nr. 42/1949, en þó með þeirri breytingu,

að þau koma því aðeins til framkvæmdar, að það hjóna, sem lengur lifir, hafi
verið einkalögerfingi þess, sem fyrr lézt. Tilgangurinn með ákvæðum þessum er
að skapa jafnrétti með ættum hjóna, svipað því, sem tíðast er mælt i gagnkvæmum
erfðaskrám milli maka. Þau rök eiga ekki við, ef skipt hefur verið eftir lát

skammlífara makans með eftirlifandi maka og öðrum lögerfingjum. Virðist ekki
vera ástæða til að láta arf hverfa að nýju í ætt þess hjóna, sem fyrr lézt.

Í 2. málsgr, er mælt, að eigur hins langlífari maka gangi til lögerfingja hins
skammlífara, ef langlífari makinn á enga erfingja á lífi. Oftast er svo náið sam-
band milli annars hjóna og ættmenna hins, að ekki þykir varhugavert að lög-
festa þessa lögerfðareglu, enda má mjög oft ætla, að maka sé þessi skipan að
skapi.

Í 3. málsgr. er skýringarregla. sem ekki þarfnast umsagnar.

Um II. kafla.
Ákvæði um setu í óskiptu búi eru nú í VIII. kafla laga um réttindi og skyldur

hjóna nr. 20/1923. Þess er fyrr getið, að heppilegt þykir að skipa þeim ákvæðum í
erfðalög. Að efni til eru í frv. gerðar ýmsar breytingar á ákvæðum nefnds VIII.
kafla, og stefna þær yfirleitt að því að gera skipulag á setu í óskiptu búi þjálla
en nú er. Leitast er við að búa svo um, að erfingja séu réttkræf skipti, þegar honum
er hagsmunamál að fá erfðahluta sinn greiddan úr búi, en jafnframt er þess
gætt, að hlutur annarra erfingja sé ekki fyrir borð borinn við slík skipti né af-
koma makans, sem situr í óskiptu búi, gerð óviðhlítandi.

Samkvæmt VIII. kafla laga nr. 20/1923 veitir valdsmaður leyfi til setu í óskiptu
búi, en ákvörðun hans um það efni má skjóta til stjórnarráðsins. Hins vegar er
lagt til skiptaráðanda að leysa úr því, ef með þarf, hvaða eignir renni til óskipta
búsins, hvort erfingi eigi rétt til þess að fá erfðahlut sinn greiddan úr því, svo og
hvort maki hafi með aðgerðum sínum glatað rétti til setu í óskiptu búi. Í gildandi
réttarfarslöggjöf er skiptaráðanda yfirleitt falið að kanna og kveða á um, hvort
fyrir hendi séu skilyrði þess, að búskipti fari fram. Virðist ekki vera ástæða til
að láta annað gilda um frestun búskipta vegna setu í óskiptu búi. Er þvi lagt til
i frv., að skipta ráðandi komi um þetta i stað valdsmanns, og felst í þvi, að hér
verður um dómsathafnir að ræða, eins og í öðrum tilvikum, þegar aðilja greinir
á um, hvort skilyrði til búskipta séu fyrir hendi.

Um 7. gr.
Grein þessi er að efni til svipuð 61. gr. laga nr. 20/1923 og 77. gr. sömu laga.

Réttara þykir að formi til að fella efni þessara tveggja greina í eina grein.
Helzti mismunur að efni til á greininni og tilvitnuðum greinum laga nr. 20/1923

er sá, að þess er getið berlega í 2. málsgr. 7. gr., að erfðaskrárákvæði af hendi
þess, er fyrr andast, geti girt fyrir það, að leyfi verði veitt til setu i óskiptu búi,
þegar svo stendur á, sem í ákvæðinu segir. Þá er einnig vikið að því i síðara máls-
lið málsgr., að skiptaráðandi skuli taka tillit til hagsmuna barna og maka, þegar
metið er, hvort búsetuleyfi skuli veitt, þar sem 2. málsgr, 61. gr. lága nr. 20/1923
talar aðeins um hagsmuni barna í þessu sambandi. Loks er þess getið berlega
i 3. málsgr., að 8. gr. geti girt fyrir búsetuleyfi, þegar svo stendur á, sem i ákvæð-
inu greinir, en hliðstætt ákvæði er ekki í 77. gr. laga nr. 20/1923.

Þess má geta, að til álita kom að gera setu í óskiptu búi með stjúpbörnum
(2. mgr. 7. gr.) háða því skilyrði, að lögráðamaður ófjárráða stjúpbarna samþykkti
það. Við nánari athugun var þó frá því horfið. Eins og áður segir, ber skipta-
ráðanda að líta á hag beggja aðilja, maka og stjúpbarna, en lögráðamaður, sem
eingöngu gætir hagsmuna barnanna, mundi væntanlega oft telja varlegast að synja
um samþykki, svo að honum yrði ekki gefið að sök, ef svo færi, að erfðahluti
barnanna rýrnaði vegna setu í óskiptu búi, og kæmi þá ákvæði 2. mgr. 7. gr. lítt
að notum.

Um 8. gr.
Ákvæði 1. málsgr. eru að mestu í samræmi við 62. gr. laga nr. 20/1923.
Ákvæði 2. mgr. er nýmæli, og þykir ekki ástæða til að rökstyðja það.

Um 9. gr.
Þessi grein er að mestu sama efnis og 63. og 64. gr. laga nr. 20/1923.
Í nefndri 63. gr. er gert ráð fyrir því, að maki, sem óskar setu í óskiptu búi,

láti í öndverðu fylgja umsókninni yfirlit til bráðabirgða um hag búsins. Sam-
kvæmt 64. gr. á maki síðar - innan misseris frá láti hins skammlífara - að semja
aðra skýrslu um sama efni og skila valdsmanni. Eftir þessu mun yfirleitt ekki
vera farið, heldur er látið sitja við frumskýrsluna. Þykja þeir hættir heppilegri,
og er lagt hér til, að þeir séu lögfestir. Samkvæmt 63. og 64. gr. greindra laga ber
að ganga eftir skýrslum um hag búsins. Í 9. gr. frv. er gert ráð fyrir, að afhent
sé skýrsla um efnahag beiðanda og efnahag hins látna, þar sem það hvort tveggja
getur skipt máli við mat á því, hvort orðið sé við umsókn um búsetuleyfi.

Um 10. gr.
Samkvæmt 65. gr. laga nr. 20/1923 renna hjúskapareignir beggja hjóna inn í

óskipta búið, en séreign ekki. Fræðimenn hafa hreyft því, að afkoma langlífara
makans yrði oft óviðunandi sökum þess, að séreign hins skammlífara rynni aldrei
til búsins. Telja verður varhugavert að mæla svo fyrir, að séreign hins skamm-
lífara gangi til búsins, nema unnt sé að styðjast við viljayfirlýsingu hans sjálfs
um það efni. því er lagt til í 1. mgr. 10. gr., að séreign renni til bús, ef hún á
samkvæmt kaupmála hjóna að verða hjúskapareign, að öðru hjóna látnu. Gert er
ráð fyrir, að með sérstökum lögum verði gerð breyting á 29. gr. laga nr. 20/1923, er
heimili að stofna til kaupmála þessa efnis. Þá segir einnig í 1. málsgr. 10. gr., að
til óskipts bús skuli renna séreign, sem samkvæmt ákvæðum laga á að hlíta
reglum um hjúskapareign, að öðru hjóna látnu. Er hér átt við séreign þá. sem um
ræðir í 1. málsgr. 18. gr. frv.

1 65. gr. laga nr. 20/1923 er mælt, að hinu óskipta búi skuli hlotnast allt það,
sem hið eftirlifandi hjóna síðar eignast, svo framarlega sem það hefði orðið hjú-
skapareign þess, ef það hefði eignazt það, meðan hjónabandið stóð. t1.málsgr.
10. gr. er þessi regla orðuð með öðrum hætti, án þess að um nokkra efnisbreytingu
sé að tefla. Hér er haft í huga, að einungis þurfi að leysa úr því, hvort tiltekið
aflafé eða annað verðmæti, sem makanum áskotnast, eigi að renna til séreignar
hans samkvæmt þeim lagaákvæðum, sem á hverjum tíma gilda um séreign, en
sé svo ekki ,rennur féð til óskipta búsins.
t 2.málsgr. 10. gr. er gerð efnisbreyting frá gildandi lögum. Samkvæmt 2.

málsgr. 65. gr. laga nr. 20/1923 þarf maki að krefjast búskipta, ef hann hyggst
varna því, að gjöf eða arfur, sem honum hlotnast, renni í búið. Þetta þykir óhæfi-
lega hörð regla í garð makans. Vel má vera, að makinn óski að sitja áfram í óskiptu
búi, þótt honum hafi hlotnazt þessi verðmæti. Búið á enga kröfu á því, að þessi
verðmæti renni þangað, og hagsmunum þess er að fullu borgið, þótt makinn sitji
áfram að eignum bús óskiptum, ef séð er við því, að gjöf og arfur blandist með
búseignum, svo að eignaflækjur hljótist af. Samkvæmt 2. málsgr, tO. gr. er þess
krafizt, að maki tilkynni skiptaráðanda innan tveggja mánaða frá því, að hann
öðlaðist vitneskju um arf eða gjöf, að hann óski, að verðmæti þessi renni ekki í
búið. Verða verðmætin þá séreign makans, og ber að halda þeim, eins og annarri
séreign, aðgreindum frá eignum búsins. Hins vegar er ekki þörf á búskiptum,
þegar svo stendur á. Ef eignum þessum er ekki haldið sérgreindum frá öðrum
búseignum ,hvílir sönnunarbyrði fyrir því, að eignir þessar teljist ekki til búsins,
á þeim, sem heldur slíku fram.

Um 11. gr.
Greinin er sama efnis og 1. málsgr. 66. gr. laga nr. 20/1923. Rétt þykir að taka

það fram berum orðum, að umráðin taki ekki til dánarráðstafana.

Um 12. gr.
Hér er tekið upp efni 67. gr. laga nr. 20/1923. Í þeirri gr. segir, að maki, sem

situr í óskiptu búi, beri m. a. ábyrgð á eigin skuldum. Óþarft er að geta þessa, og
er það atriði því fellt niður.

Um 13. gr.
Sama efnis og 70. gr. laga nr. 20/1923.

Um 14. gr.
Ákvæði 1. málsgr. er að efni til í samræmi við 71. gr. laga nr. 20/1923.
Ákvæði 2. málsgr. er nýmæli, a. m. k. að formi til. ÞÓ að fjárráða erfingi hafi

samþykkt, að erfðahlutur hans skuli standa inni í óskiptu búi, getur honum síðar
orðið brýn þörf á að fá fjárhlutinn úr búinu, og þykir þá ekki rétt, að samþykkið
bindi hann von úr viti. Á hinn bóginn ber einnig að horfa á hagsmuni makans. Hon-
um kann að vera torvelt að svara út erfðahlut fyrirvaralítið. Þegar hafðir eru
í huga hagsmunir erfingja og maka. hefur þótt rétt að áskilja, að erfingi krefðist
skipta sér til handa með eins árs fyrirvara.

Um 15. gr.
t1.málsgr. er tekið upp efni, sem nú er í 72. gr. laga nr. 20/1923. Í þeirri

grein er haft það orðalag, að krefjast megi búskipta, þegar svo stendur á, sem í gr.
segir. Hér í 1. málsgr. 15. gr. eru tekin af tvímæli um það, að erfingi (eða lögráða-
maður hans) geti aðeins krafizt þess að fá erfðahlut sinn greiddan. Ef aðrir fjár-
ráða erfingjar eða lögráðamenn ófjárráða erfingja vilja láta erfðahluti sína standa
áfram í búi, þurfa fullkomin búskipti ekki að fara fram. En þess má að sjálfsögðu
vænta, að fái einn erfingi kröfu sinni framgengt af þessum sökum, þá muni lög-
ráðamenn ófjárráða erfingja ekki telja fært að láta erfðahluti skjólstæðinga sinna
standa áfram í búinu.

Ákvæði 2. málsgr. eru sama efnis og ákvæði 2. málsgr. 66. gr. laga nr. 20/1923,
en þó með breytingum þeim, sem hér segir. Í 2. málsgr, 66. gr. er gert að skilyrði,
að búið hafi verið tekið til skiptameðferðar, áður en riftunarmál er höfðað. Hér
í 2. málsgr. 15. gr. eru sett þau skilyrði, að annaðhvort hafi búið verið tekið til
skipta eða erfingi sá, sem höfða vill riftunarmál, hafi krafizt búskipta. Þarf hann
þá ekki að bíða þess, að búskipti hefjist, en það getur dregizt á langinn, ef makinn
mótmælir skiptum og um það þarf að ganga úrskurður að undangengnum mál-
flutningi. Gæti þá svo farið, að frestur til höfðunar riftunarmáls væri liðinn, er
úrskurður gengur. Þá er einnig breytt ákvæði um málshöfðunarfrest. Samkvæmt 2.
málsgr. 66. gr. skal höfða mál innan eins árs "frá því gefið var". Þar sem oft mundi
reynt að leyna slíkri gjöf fyrir erfingjum, er fresturinn miðaður við ár frá því,
að erfingi eða lögráðamaður hans fékk vitneskju um gjöfina. ÞÓ þykir rétt að láta
málshöfðunarrétt falla niður, þegar 3 ár eru liðin frá afhendingu gjafar.

Um 16. gr.
Sbr. 73. gr. laga nr. 2(}/1923. t1.málsgr. 16. gr. ræðir um það, hvernig um arf-

greiðslu fari, þegar maki situr í óskiptu búi með niðja sínum, en hann andast,
áður en erfðahlutur hans hefur verið greiddur.

Ef erfingjar hins látna erfingja eru ófjárráða niðjar hans - og þá einnig
ófjárráða niðjar makans - hefur makinn rétt til samkvæmt 1. málsgr, 7. gr. frv.
að sitja áfram í óskiptu bili með þeim, að því er tekur til þess arfs eftir skammlífara
makann, sem inni í búi stendur og nú á til þeirra að ganga. Skiptir ekki máli i
þessu sambandi, hvort erfingi hefur hlotið arf eftir skammlífara makann beint
eða um millilið. Kemur því ekki til (að ákvæðum 2. málsgr. 13. gr. og 15. gr. und-
anskildum), að maka sé skylt að greiða út erfðahluti umræddra niðja sinna úr
búinu, fyrr en þeir verða sjálfir fjárráða og krefjast skipta ,sbr. 1. málsgr, 14. gr.

Þegar erfingjar hins látna erfingja eru ófjárráða systkin hans, bætist erfða-
hlutur sá, sem þau nú eiga að fá úr búinu, við þann erfðahlut, sem þau áttu þar
fyrir. Er þetta einnig í samræmi við ákvæði 1. málsgr. 7. gr., enda er engin ástæða
til, að makinn þurfi að svara ófjárráða börnum sínum út sérstökum erfðahlutum,
þegar svo stendur á, sem hér greinir.

Aðrir erfingjar hins látna erfingja en þeir, sem að framan greinir, geta krafizt
skipta með sama skilorði og hinn látni erfingi. Ef hinn látni erfingi hefur andast
ófjárráða, geta greindir erfingjar hans krafizt skipta sér til handa, þegar erfinginn
hefði orðið fjárráða, sbr. 1. málsgr. 14. gr. Hafi hinn látni erfingi hins vegar verið
fjárráða, er hann lézt, geta erfingjar hans, þeir er hér ræðir um, krafizt skipta sér
til handa með eins árs fyrirvara, sbr. 2. málsgr. 14. gr.

1 2. málsgr, 16. gr. eru ákvæði um það, er maki situr í óskiptu búi með stjúp-
barni sínu, sbr. 2. og 3. málsgr. 7. gr., og það andast, áður en skipti hafa farið
fram. Þar sem heimild til setu í óskiptu búi með stjúpbarni er miklu þrengri en
þegar um niðja er að ræða, og a. m. k, ýmsir erfingjar stjúpbarns eru að jafnaði
lítt eða ekki vandabundnir maka, sem í óskiptu búi situr, þá þykir rétt, að hlutur
stjúpbarns í hinu óskipta búi komi til skipta, þegar að því látnu. Sú undantekning
er þó gerð, að skiptaráðandi getur heimilað, að umræddur hlutur stjúpbarnsins
verði áfram i búinu, að því er tekur til erfðahluta ófjárráða niðja stjúpbarnsins
eftir það, svo og að því er snertir erfðahluta ófjárráða systkina þess, enda hafi
þau áður átt erfðahluta inni í óskipta búinu.

Ákvæði 3. málsgr, 16. gr. eru samhljóða ákvæðum 2. málsgr. 73. gr. laga nr.
20/1923.

Um 17. gr.
Hliðstætt ákvæði er ekki í VIII. kafla laga nr. 20/1923. Þegar maki hefur rýrt

efni bús með óhæfilegri fjárstjórn sinni, þykir rétt að veita erfingjum endurgjalds-
kröfu af því tilefni.

Ákvæðum þessum svipar til 52. og 53. gr. laga nr. 20/1923.

Um 18. gr.
Hér er mælt fyrir um það, hversu fari um hlut þann, sem erfingi á í óskiptu

búi.
Ákvæði 1. málsgr. eru nýmæli. Talið er, að arfur tæmist þegar við andlát þess

maka, er fyrr fellur frá. Ef maður, sem stendur til arfs eftir þann maka, andast á
undan langlífara makanum, verður hann tengiliður um arftöku milli erfingja sinna
og hins skammlífara maka. Bú erfingjans verður því að taka upp til skipta að
nýju, er arfur kemur til útborgunar úr óskipta búinu. Ef skuldheimtumenn erf-
ingjans hafa ekki fengið kröfur sínar fullgoldnar við fyrri skiptameðferðina, geta
þeir krafizt fullnustu úr þessum verðmætum, enda séu kröfur þeirra enn ófyrndar
eða yfirleitt í gildi. Eftirstöðvarnar renna til erfingja mannsins. Þess ber einnig
að geta, að maki, sem skilið hefur við erfingjann eftir andlát skammlífara makans,
á tilkall til búshluta úr erfðafé þessu.

Skipulag það, sem hér var greint og fólgið er í VIII. kafla laga nr. 20/1923, hefur
sætt ýmiss konar gagnrýni. Bent hefur verið á, að skiptavandkvæði séu því samfara
að taka bú upp til nýrrar skiptameðferðar, þegar langur tími kann að vera liðinn
frá því, að fyrri skiptameðferð lauk. Enn fremur hefur því verið hreyft, að óeðli-
legt sé, að skuldheimtumenn erfingjans geti leitað fullnustu í þessu erfðafé, sem
kemur til útborgunar úr óskiptu búi, e. t. v. löngu eftir að skuldunautur andast,
og raunar sé ekki eðlilegt, að þetta fé, sem stafar frá öðrum en skuldunautnum
og hefur aldrei verið beinlínis hans fé, geti verið aðfararandlag, er skuldheimtu-
menn hans leita fullnustu. í þriðja lagi hefur það verið gagnrýnt, að maki, sem
skilið hefur við erfingja hins skammlífara hjóna, e. t. v. löngu áður en arfurinn
kemur til útborgunar, eigi kröfu til búshluta úr þessu verðmæti.

Með ákvæðum 1. málsgr, 18. gr. er reynt að bæta úr nokkrum þeim ágöllum,

sem vissulega eru á þeirri skipan, sem nú tíðkast. Eftir 1. málslið 1. málsgr. á
fjárhlutur erfingja í óskiptu búi jafnan að vera séreign hans, ef hann er í hjúskap,
og er óheimilt að breyta þeirri skipan með kaupmála. Fyrirmæli arfleifanda geta
ekki heldur raskað því skipulagi. Í þessu ákvæði er það fólgið, að við skilnað á
hitt hjónanna ekki tilkall til búshluta úr þessu fé, hvorki á því tímamarki, er
skilnaður verður, né síðar. Eftir lát erfingjans fer þó um hlut þenna sem hjúskap-
areign erfingjans, nema arfleifandi mæli öðruvisi fyrir eða kaupmáli hjóna standi
til annars. í þvi er það fólgið, að maki erfingjans á bæði rétt til búshluta úr þessu
fé og erfðahluta. Er það og sanngjörn regla. Að þvi er varðar skuldheimtumenn-
ina, staðfestir ákvæði 2. málsgr, 18. gr. þá reglu 74. gr. laga nr. 20/1923, að skuld-
heimtumönnum erfingja sé fyrirmunað að leita fullnustu i hlut hans í óskipta bú-
inu. Þegar fjárhlutur þessi kemur til útborgunar, geta skuldheimtumenn hans
hins vegar gengið að honum.

Fyrirmæli 18. gr. leysa ekki þann vanda, að þörf sé á endurupptöku á búi
erfingjans, en þess er að geta, að síðari skipameðferðin verður yfirleitt svo brot-
alítíl, að jafnaðarlega verður það mál auðleyst.

Ákvæði 2. málsgr. 18. gr. eru að efni til í samræmi við 74. gr. laga nr. 20/1923.

Um 19. gr.
Ákvæði 1. málsgr, eru að efni til á sömu lund og 75. gr. laga nr. 20/1923, en 2.

málsgr, svarar til 69. gr. sömu laga.
Ákvæði 3. málsgr, eru nýmæli, og er það reist á sömu sjónarmiðum og 2.

málsgr. 6. gr. frv.

Um 20. gr.
Ákvæði 1. málsliðs er í samræmi við 68. gr. laga nr. 20/1923. Siðari málsliður-

inn er nýmæli, sem heimilar langlífara makanum að ráðstafa einstökum munum,
sem kunna að hafa verið i hjúskapareign hins skammlífara. Slík erfðaskrárákvæði
rá þó ekki staðizt, ef þau brjóta í bága við fyrirmæli hins skammlífara, sbr. 2.
málsgr, 36. gr.

Um III. kafla.
Hér eru almenn ákvæði um arftöku. Frá skipulagssjónarmiði ættu þau að

mynda I. kafla frv., en ekki þykir viðfelldið að hefja erfðalög þannig.

Um 21. gr.
Greinin er að efni til i samræmi við 9. gr. gildandi erfðalaga nr. 42/1949.

.Ákvæði greinarinnar eru
nr. 23/1922~

Um 22 .. gr.
samræmi við fræðíkenníngar, sbr. og 7. gr. laga

Um IV. kafla.
Hér er skipað i samfelldu máli þeim tilvikum, sem geta valdið brottfalli erfða-

réttar. Sum þessi ákvæði eru eðli máls samkvæmt einskorðuð við brottfall lög-
erfðaréttar, en önnur varða hvort tveggja, lögarf og bréfarf. Rétt er að geta þess,
að þvi er varðar brottfall bréferfðaréUar, að reglurnar um brostnar forsendur geta
fellt niður slíkan erfðarétt, þótt ekki séu svo mikil brögð að óviðurkvæmilegri
framkomu erfingja sem gert er ráð fyrir í ákvæðum þessa kafla.

Ákvæði 25. gr. eru nýmæli, en önnur ákvæði kaflans eru að stofni til i gild-
andi lögum. Breytingar þær, sem lagt er til, að verði á þeim, stefna einkum ~ð
því að heimila dómstólum að kveða svo á, að erfðaréttur sé niður fallinn, og er þá
horfið frá því að lögbinda brottfall erfðaréttar við refsidóm, eins og nú er oftast
gert í gildandi lögum.

20



Um 23. gr.
Ákvæði greinarinnar eru sama efnis og 265. gr. almennra hegningarlaga nr.

19/1940, þó með þeirri breytingu, sem áður er greind.
Um verknað þann, sem á undir 1. málsgr., er þess að geta, að tilraunar- og hlut-

deildarbrot lúta ákvæðinu. Að því er brot á 215. gr. alm. hegningarlaga varðar,
getur það ekki orðið efni til sviptingar erfðaréttar, nema sá aðdragandi sé að and-
láti, að í frammi sé höfð líkamsárás, sem á undir 217. eða 218. gr. sömu laga.
Ákvæðinu mætti beita fyrir lögjöfnun. ef manndráp, sem virða yrði manni til gá-
leysis, hlyti st t. d. af brennubroti hans, nauðgunarbroti eða ráni.

Um tengslin milli refsiforsendna og forsendna fyrir því að svipta erfðarétti,
ber að hafa i huga, að orðalag 1. málgs.r 23. gr. felur í sér, að unnt er að svipta
mann erfðarétti, þótt hann fullnægi ekki sakhæfiskröfum. Hins vegar verður
verknaður að vera fremjanda saknæmur, Ljóst er og, að verknaður þarf að vera
refsinæmur frá hlutlægu sjónarmiði. Ef verknaður réttlætist að öllu af neyðar-
varnar- eða neyðarréttarreglum, er ekki kostur að svipta sökunaut erfðarétti.

Þau réttindi, sem unnt er að svipta mann samkvæmt 1. málsgr., eru bæði lög-
erfðaréttur og bréferfðaréttur, en auk þess verður að telja, að í sviptingu erfða-
réttar felist svipting á heimild til setu í óskiptu búi og réttur til arfs, sem tæmdur
er og stendur inni i óskiptu búi.

Háttsemi sú, sem 1. málsgr, fjallar um, getur bæði beinzt að arfleifanda, sem
brotamaður stendur til arfs eftir, og að manni, sem brotamanni er hagsmunamál
að ryðja úr vegi sökum þess, að tilvist hans veldur því, að aðili tekur ekki arf eftir
annan mann eða a. m. k. mundi erfðahluti hans vaxa, ef maður sá, sem brot beinist
að, hyrfi.

Ákvæðið heimilar aðeins að svipta hinn seka erfðarétti, en ekki niðja hans
eða aðra þá, sem erfa mundu, ef hinn seki andaðist á undan arfleifanda.

Um réttarfarsreglur í málum til sviptingar erfðarétti, sjá 5. tölulið 2. gr. laga
nr. 27/1951.

Ákvæði 2. málsgr, 23. gr. eru að efni til í samræmi við 2. málsgr. 265. gr. alm.
hegningarlaga. Hér getur ákæruvald ekki krafizt sviptingar á erfðarétti, nema sá,
sem misgert er við, hafi uppi slíka kröfu.

Ákvæði 3. málsgr. 23. gr. eru samhljóða 3. málsgr. 265. gr. alm. hegningarlaga.

Um 24. gr.
Ákvæði svipaðs efnis var fyrst lögfest hér á landi með 11. gr. erfðalaga nr.

42/1949 að norrænni fyrirmynd. Nokkur mismunur er á 24. gr. frv. og nefndri 11.
gr. erfðalaga. Samkvæmt 11. gr. er það lögbundin afleiðing af refsidómi, er faðir
hlýtur samkvæmt 194.-201. gr. alm. hegningarlaga vegna getnaðar barns, að hann
og föðurfrændur glata erfðarétti eftir barnið. Hér er hins vegar lagt til, að dóm-
stólum sé heimilt að svipta erfðarétti, er svo stendur á. Þá er í öðru lagi lagt til,
að þessi svipting erfðaréttar taki aðeins til erfðaréttar föður, en ekki til erfðaréttar
föðurfrænda, enda er torskilið, hvers þeir eiga að gjalda í þessu efni. Unnt er að
beita þeim viðurlögum, sem greinin fjallar um, þótt aðili hljóti ekki refsidóm.
Ákvæði 2. málsgr, er nánast orðað til öryggis.

Um 25. gr.
Ákvæðið er svipað 12. gr. gildandi erfðalaga, svo langt sem hún nær. Hér er

kveðið nánar á um það en í 12. gr., hvers konar háttsemi geti leitt til þess, að aðili
sé sviptur erfðarétti. Háttsemi þessi þarf ekki að vera refsiverð, þótt oft muni hún
vera það. Aðili glatar ekki skylduarfi sér til handa samkvæmt þessu ákvæði.

Um 26. gr.
Ákvæði 1. málsgr. er sama efnis og 10. gr. gildandi erfðalaga, en hér er því þó

bætt við, að ógilding hjúskapar felli einnig niður erfðarétt, sbr. 44. gr. laga nr.
39/1921.

Ákvæði 2. málsgr. koma í stað 50. gr. laga nr. 39/1921 með nokkrum breyting-
um. Ef það sannast í opinberu máli, að stofnun hjúskapar var refsiverð athöfn af
hendi þess, er lengur lifir, er óviðfelldið, að það geti tekið arf eftir hið skammlífara.
Samkvæmt 1. tölulið 26. gr. frv. fellur erfðaréttur niður, þegar svo stendur á. Þá
er og tekið fram, að síðari maki tvíkvænings taki ekki arf, ef fyrri maki er á lífi
og arfgengur, og skiptir þá ekki máli, hvort stofnun hjúskaparins var refsiverð
athöfn af hálfu síðari makans eða ekki. í 2. tölulið er haldið í þá reglu 5(}. gr.
laga nr. 39/1921, að erfðaréttur lllaka falli niður, ef hann kýs að krefjast skipta
samkvæmt 45. gr. sömu laga. Þótt maki krefjist bóta samkvæmt 46. gr. laganna, þykir
það ekki eiga að svipta hann erfðarétti, svo sem gert er ráð fyrir i 50. gr. nefndra
laga.

Um V. kafla.
Ákvæði þessa kafla koma í stað ákvæða 13.-17. gr. erfðalaga nr. 42/1949. Í

upphafi 17. gr. laganna er lagt bann við ráðstöfun á arfi, sem maður á í vændum,
og er það fyrirmæli tekið upp óbreytt að efni i 27. gr. frv. Að öðru leyti fjalla
ákvæði 13.-17. gr. laganna annars vegar um afdrátt arfs samkvæmt einhliða ákvörð-
un arfleifanda (13.-16. gr.) og hins vegar um erfðasamninga, sem að því lúta, að
erfingi afsalar sér arftökurétti að nokkru leyti eða öllu í hendur þeim, sem hann á
arf eftir að taka, hvort sem það er gert fyrir nokkuð eða ekkert (síðari hluti 17.
gr.). Í fyrra tilvikinu er eingöngu um að ræða fyrirfram greiddan arf, en i síðara
tilvikinu að öðrum þræði, þ. e. þegar erfingi afsalar sér arftökurétti "fyrir nokkuð",
þvi að þá ber að draga það verðmæti, sem hann hefur fengið, eða fjárhæð þess frá
erfðahluta hans, þegar arfur fellur, enda hafi hann ekki afsalað sér öllu erfða-
tilkalli.

Fyrrgreindir gerningar, þar sem frádráttur arfs er reistur á einhliða ákvörðun
arfleifanda, eru svo ótíðir hér á landi, að þeir menn, sem lengst hafa gegnt störfum
skiptaráðenda, kannast tæplega við þá úr starfi sínu. Þar sem hér er um úrelta
tilhögun að tefla, hafa ákvæði um slíka gerninga ekki verið tekin upp i frv. Siðar-
greindir gerningar, þar sem arfleifandi afhendir erfingja fé með þeim skilmálum
frá öndverðu, að fé þetta skuli talið fyrirfram greiddur arfur, hafa hins vegar
verið allmjög tíðkaðir, en um þá skortir ýtarlegar reglur í erfðalögin. Mun hafa
verið talið, að um slíkan fyrirfram greiddan arf yrði að beita ákvæðum 13.-16.
gr. erfðalaganna, eftir því sem við gæti átt. Í V. kafla frv. hefur verið úr þessu
bætt og ákvæði sett um þessi efni. Eins og vænta má, svipar þeim ákvæðum um
sumt til reglna, sem nú er að finna i 13.-16. gr. erfðalaganna.

Um 27. gr.
Eins og þegar hefur verið getið, er grein þessi sama efnis og upphaf 17. gr.

erfðalaga nr. 42/1949, en orðalagi er nokkuð vikið við.

Um 28. gr.
Í 1. málslið 1. málsgr. er óbreytt efni úr 17. gr. gildandi erfðalaga. Í 2. málslið

er einnig haldið við það ákvæði 17. gr., að erfingi, sem afsalar sér arfi að nokkru
eða öllu, verði að vera fjárráða. Hins vegar er fellt niður ákvæðið "og fjár síns
ráðandi". Ekki þykir ástæða til að svipta menn hæfi til að gera erfðasamninga, þó
að bú þeirra sé undir gjaldþrotaskiptum. Samkvæmt 13. gr. laga um gjaldþrota-
skipti nr. 25/1929 getur arfleifandi með einhliða ákvörðun komið í veg fyrir, að
arfur eftir hann renni í gjaldþrotabú erfingja, og mundi þá vitanlega sama gilda,
þó að hann hefði ákveðið slíkt í samningi við þrotamann, eftir að gjaldþrotaskipti
hófust. Þá er i 3. málslið 1. málsgr. nýtt ákvæði um það, að lögráðamaður ófjárráða
manns getur með samþykki yfirlögráðanda veitt viðtöku fyrirfram greiddum arfi.
Getur slík ráðstöfun verið hinum ófjárráða manni haganleg, og lítil ástæða til að
ætla, eins og ákvæðum frv. um fyrirfram greiddan arf er háttað, að hún geti skaðað

hann. Hins vegar leiðir af ákvæði þessu, að lögráðendum er óheimilt að afsala
arfsvon hins ófjárráða manns fyrir ekkert.

Ákvæði 2. málsgr. er í samræmi við síðara málslið 17. gr. erfðalaganna.

Um 29. gr.
Í gildandi erfðalögum er ekki ákvæði um það, hversu meta eigi fjárframlög,

sem innt hafa verið upp í arf, er ákvarða skal búshluti maka og erfðahluti. Hefur
það atriði oltið á fræðiskýringu hingað til. í 29. gr. er kveðið á um, hversu haga
eigi frádrætti fyrirfram greidds arfs af þessum sökum. Vera má, að arfleifandi
hafi ráðstafað með erfðaskrá fé til erfingja þess, sem sæta á frádrætti, og á þá
ekki að skerða fjárhlut erfingjans samkvæmt erfðaskránni. þótt lögerfðahlutur
erfingjans dugi ekki til þess að beita frádrætti að fullu.

Um 30. gr.
Hér er mælt um sérstakan flokk samninga um fyrirfram greiddan arf. Getur

verið brýn þörf á slíkri tilhögun, sem hér er lagt til, að verði lögfest.

Um 31. gr.
Hér er um fyrirfram greiddan arf tekin upp sams konar regla og nú er i 2.

málslið 4. málsgr. 13. gr. erfðalaga nr. 42/1949. Af ákvæðinu leiðir, að hafi arf-
leifandi t. d. afhent erfingjanum A tiltekinn hlut árið 1939 og erfingjanum B sams
konar hlut árið 1949, þá skal við arfskipti meta hlutina jafna til frádráttar, þó að
kaupverð þeirra á þessum árum hafi ekki verið hið sama.

Um 32. gr.
Ákvæðið fjallar um sama efni og 1. málsgr. 14. gr. gildandi erfðalaga. Hér er

sleppt lokaatriðinu i nefndri málsgr., þar sem það er óskýrt i ýmsum efnum og
torvelt i framkvæmd.

Um 33. gr.
Hér er kveðið á um það, hvernig eigi að virða fjárframlög upp í arf, þegar

ákvarða skal búshluta maka og erfðahluti erfingja. Er ákvæðið í samræmi við niður-
stöður erfðaréttarfræðinnar, enda hafa erfðalaganefndir annarra Norðurlandaþjóða
tekið sams konar ákvæði upp i frumvörp sin.

Um VI. kafla.
Þessi kafli fjallar almennt um erfðaskrár. Er hann hlutaður niður í nokkrar

deildir. Nokkrum efnisatriðum er hér breytt frá gildandi lögum, sbr. t. d. reglur
um arfleiðsluheimild (35. gr.), en nokkrum ákvæðum eða atriðum er aukið við,
sbr. t. d. misneytingu í ógildisreglum, nokkrum reglum um hæfi arfleiðsluvotta
og enn fremur reglum um vefengingu á erfðaskrám. Felld hafa verið niður ákvæði
21. gr. og 2. og 3. málsgr. 29. gr. erfðalaga. Nokkrar formbreytingar bafa verið
gerðar, t. d. eru ákvæði um arfleiðsluvotta tekin upp með öðrum hætti en í erfða-
lögunum.

Um 34. gr.
Skilyrði fyrir arfleiðsluhæfi eru hér hin sömu og í 19. gr. erfðalaganna. að

þvi viðbættu, að sá telst hafa arfleiðsluhæfi, sem gengið hefur í hjúskap, þó að
hann hafi ekki náð 18 ára aldri.

Samkvæmt 21. gr. erfðalaganna þarf leyfi dómsmálaráðherra til þess að sá,
sem settur er undir forráð annarra vegna eyðslu semi eða af öðrum orsökum, geti
gert gilda erfðaskrá. Samsvarandi ákvæði er ekki tekið upp í frv., þar sem nægilegt
þykir, að um þessa menn sé gætt fyrirmæla 2. málsgr.34. gr. Þá er í sömu grein
erfðalaganna yngri mönnum en 18 ára heimilað að gera erfðaskrá með leyfi dóms-
málaráðuneytisins. Áður en þau lög komu í gildi, var talið, að erfðaskrá yngri

manna en 18 ára væri gild, ef konungur staðfesti hana, sbr. 20. gr. erfð atil sk. 25.
september 1850. Þessi ákvæði hafa verið óraunhæf, og þykir ekki ástæða til að
hafa samsvarandi ákvæði í lögum. Eru því ákvæði 21. gr. erfðalaganna felld niður
i heild.

Um 35. gr.
Samkvæmt 20. gr. erfðalaga nr. 42/1949 er arfleifanda heimilt að ráðstafa

fjórðungi eigna sinna, þegar niðjar eru á lífi, en helmingi, ef maka nýtur, en ekki
niðja. Ráðstöfunarheimild þessi er hvergi á Norðurlöndum jafn þröng sem hér á
landi. Í Danmörku náði ráðstöfunarheimild til fjórðungs fjár, er niðja naut, sam-
kvæmt erfðatilskipun frá 1845, en heimild þessi var rýmkuð upp í þriðjung fjárins
með lögum frá 1857. Í Noregi var arfleiðsluheimild er svo stóð á, rýmkuð upp í
þriðjung eigna með lögum 1937. Samkvæmt sænskum lögum um erfðaskrár frá
1930 tekur ráðstöfunarheimildin til helmings af eignum arfleifanda, og hið sama
mun vera eftir finnskum lögum. f hinum nýju erfðalagafrumvörpum Norðurlanda
gætir fremur tilhneigingar til að rýmka heimildina en þrengja.
Í 35. gr. frv. þessa er lagt til, að skylduarfur niðja og maka sé hinn sami,

þ. e. % af eignum arfleifanda. Er arfleiðsluheimildin þá rýmkuð, að því er til niðja
tekur, en þrengd gagnvart maka, enda er með frv. þessu yfirleitt stefnt að því að
gera hlut maka betri en níl er.

Um 36. gr.
Ákvæði 1. málsgr, löghelga fræðiskýringu. Meðal lagaákvæða, sem fela í sér

undantekningu frá meginreglu 1. málsgr. eru ákvæðin um erfð að höfundarréttindum
í lögum nr. 13/1905, fyrirmælin um erfð að óðalsrétti og rétti til erfðaábúðar, sbr.
lög nr. 116/1943, svo og ákvæðin um kvaðaarf í erfðalögum.
Í 2. málsgr, er rýmkað um ráðstöfunarheimild arfleifanda frá því, sem nú er,

að því er ætla verður. Talið er nú, að hæpið sé a. m. k., að arfleifandi geti ráð-
stafað einstökum munum til skylduerfingja nema innan fjórðungsheimildar sinnar.
Oft getur verið heppilegt fyrir arfleifanda og erfingja hans, að arfleifandi mæli
fyrir um það, hvernig fara skuli um einstaka muni hans, fyrirtæki o. fl. Vera má
t. d., að arfleifandi eigi jörð og auk þess verzlun. Hann á tvo sonu, annar þeirra
er hneigður fyrir búskap, en hinn fyrir verzlun. Er þá arfleifanda heimilt sam-
kvæmt 2. málsgr. að kveða svo á, að A hljóti verzlunina, en B jörðina, en þetta
fær þó eigi staðizt, ef mikill verðmunur er á þessum tveimur eignum, eftir því
sem nánar segir í ákvæðinu.

Um 37. gr.
Þó að svo sé til orða tekið í þessari grein og þeim næstu, að erfðaskrá sé

ógild, þegar svo stendur á, sem þar segir, þá ber að skilja það með þeirri takmörkun,
að vefenging, sbr. 45. gr. frv., verður að jafnaði að koma til, eins og nánar segir
í umsögn um 45. gr.

t1.málsgr. ræðir um sama efni og í 22. gr. erfðalaganna 1949, en hér er bætt
við misneytingu, sem ógetið er í 22. gr.
Í 2. málsgr., sem svipar til 22. gr. erfðalaga öðrum þræði, er lagt til, að lögfest

sé fræði skýring á þvi efni, sem þar er rætt.

Um 38. gr.
Hér er einnig tekið upp efni úr 22. gr. erfðalaga nr. 42/1949.

Um 39. gr.
Sama efnis og 23. gr. erfðalaga 1949. Hér er þó áskilið, að eðlileg og skynsam-

leg ástæða sé til fyrirmælis. Að jafnaði er ákvæði um spillingu verðmæta óskyn-
samlegt, en það getur hins vegar verið eðlilegt eða skiljanlegt, miðað við alla hagi
og viðhorf arfleifanda.

Um 40. gr.
Sama efnis og 24. gr. erfðalaga 1949. Upphafi 2. málsgr. 24. gr. er þó sleppt, þar

sem ákvæði er i 7. gr. laga nr. 31/1941 um það atriði, sem þar greinir.

Um 41. gr.
Ákvæði 1. og 2. málsgr. fjalla um sama efni og 27. gr. erfðalaga 1949.
Um almennt votthæfi segir svo i erfðalögunum, að vottar skuli vera 21 árs,

en fyrir gildistöku þeirra laga var miðað hér við almennt staðfestingarhæfi, þ. e.
að vottar væru 15 ára. Í norrænum erfðalögum og erfðalagafrumvörpum er þess
ekki kraf'izt, að arfleiðsluvottar séu eldri en 18 ára, og í sænskum og finnskum
lögum hefur verið miðað við 15 ár. Er lagt til hér, að vottar skuli vera 18 ára hið
yngsta, enda er þörf á, að þeir séu skilríkir og hafi öðlazt nokkra lífsreynslu. Er
ástæða til að vera eftirgangssamur um votthæfi, þar sem 2. málsgr, 46. gr. frv. gerir
ráð fyrir, að frásögn í vottorði um nokkur atriði hafi mikið sönnunargildi.

Skyldleiki eða venzl arfleiðsluvotta við arfleifanda valda ekki vanhæfi eftir
gildandi erfðalögum. Í sænskum og finnskum erfðalögum eru þeir aðiljar, sem
eru náskyldir arfleifanda eða návenzlaðir taldir óhæfir arfleiðsluvottar. Hér er lagt
til, að sams konar fyrirmæli séu sett í erfðalögin, enda er að jafnaði völ á óskyldum
og óvenzluðum arfleiðsluvottum.

Í 2. málsgr. ræðir um vanhæfi votta vegna skyldleika eða venzla við væntan-
lega bréfarfingja. Er málsgrein þessi sama meginefnis og 27. gr. gildandi erfðalaga,
en þvi þó bætt við, að sifjatengsl, reist á ættleiðingu, valdi vanhæfi. Tekið er sér-
staklega fram, að maður geti verið votthæfur, þótt honum sé falið í erfðaskrá að
standa fyrir skiptum.

Ákvæði 3. málsgr. eru nýmæli. Er með þvi tekinn af vafi, sem ella gæti verið
á þvi, hvaða reglur skuli gilda um hæfi notarii publici og notarialvotta.

Um 42 gr.
Hún er sama meginefnis og 25. og 26. gr. erfðalaga nr. 42/1949.

Um 43. gr.
Í erfðalögum 1949 er ekki vikið berlega að því, hvers efnis vottorð notarii

publici skuli vera. Þykir rétt að kveða sérstaklega á um það, sbr. 1. málsgr,

Í 2. málsgr, er nýmæli. Það tíðkast mjög að kveða svo á í erfðaskrá, sem ráð-
gert er að staðfesta fyrir notario publico, að endurrit úr notarialbók hafi sama gildi
sem frumrit erfðaskrár. Skipta þessir hættir miklu máli, einkum í sambandi við
mat á því, hvort erfðaskrá sé tekin aftur. Þar sem slík ákvæði eru í öllum þorra
þeirra erfðaskráa, sem staðfestar eru fyrir notario - og það stafar venjulega af
vangá, ef þess er ekki getið - þykir heppilegra að lögfesta, að endurrit úr notarial-
bók hafi sama gildi og frumrit erfðaskrár.

Hér á landi skortir nú að mestu reglur um störf notarii publici, og er lagt til
í 3. málsgr., að dómsmálaráðuneytið bæti úr þessum skorti með reglugerð.

Um 44. gr.
Hún er sama efnis og 28 gr. erfðalaga. Hér er því bætt inn í, að staðfesta megi

erfðaskrá fyrir notario publico, þegar svo hagar til, sem í greininni segir.

Um 45. gr.
Hvort sem erfðaskrá fullnægir formskilyrðum eða ekki, getur skortur á arf-

leiðsluhæfi arfleifanda eða ágallar á viljayfirlýsingu hans valdið því, að erfðaskráin

verði metin ógild samkvæmt 1. málsgr. Í þeirri málsgrein felst tvennt: Fyrst það,
að erfðaskrá verður ekki ógild fyrir það eitt, að hún sé haldin þeim annmörkum,
sem um ræðir í 34. gr. eða 37. og 38. gr. Þótt arfleifanda bresti hæfi til að gera
erfðaskrá eða hann hafi verið beittur óhæfilegri aðferð, svo sem greinir í 37. eða
38. gr., til þess að gera erfðaskrá, þá er erfðaskráin því aðeins metin ógild, að
réttur aðili rengi hana. Ef erfingjar viðurkenna gildi erfðaskrár, þrátt fyrir greinda
ágalla verður hún lögð til grundvallar arfskiptum. og er raunar nægilegt, að þeir
láti undir höfuð leggjast að bera fram brýn andmæli gegn henni, því að sagnorðið
"rengja" í þessu sambandi felur það í sér, að þörf er á þvi, að erfingjar hefjist
beint handa um að bera fram andmæli. Í öðru lagi felst það i1.málsgr., að ógilda
ber erfðaskrá, ef hún er vefengd, enda komi fram sönnun um, að á henni séu þeir
ágallar, sem 1. málsgr. drepur á, og gegnir einu, með hverjum hætti sú sönnun
kemur fram. Ef bréferfingi getur lagt fram eða vísað til formgildrar erfðaskrár,
mundi sönnunarbyrðin fyrir þvi, að hún sé haldin umræddum annmörkum, hvila á
þeim, sem heldur þvi fram.
Í 2. málsgr. ræðir um áhrif þess, er erfðaskrá fullnægir ekki formskilyrðum.

Þar er kveðið á um, hversu sönnunarbyrði sé háttað, ef erfingjar rengja erfðaskrá,
sem ekki er formgild. Enn fremur sker sú málsgr. úr um það, á hvaða sönnunar-
gögnum verði byggt og hvenær bréferfingja sé fyrirmunað að koma fram með
sönnun til varnar erfðaskránni. Aðstaðan verður mismunandi eftir þvi, hver form-
gallinn er á erfðaskránni. Þegar annað tveggja er, að erfðaskrá er ekki undirrituð
af arfleifanda eða hún ber ekki á sér neins konar áritun votta eða notarii publici
- ekki einu sinni einfalda nafnritun þessara aðilja - þá er bréferfingja ekki unnt
að verjast rengingu. Formgallinn einn nægir til þess, að slík "erfðaskrá" yrði ekki
metin gild. Séu hins vegar formgallar erfðaskrár veigaminni, þá verður sá, er vill
rengja hana, að bera fyrir sig einhverja þá ágalla, sem greinir í 34. eða 37.-38. gr.
Hefur þá sá, sem byggja vill rétt á erfðaskránni, sönnunarbyrði fyrir því, að þessir
ágallar séu ekki á eða geti a. jn. k. ekki ráðið ógildi erfðaskrárinnar. Er honum
þá unnt að hrinda staðhæfingu þess, er rengir, "með vættisburði arfleiðsluvotta eða
með öðrum sönnunargögnum". Hér er það ekki lögbundið, hverra sönnunargagna
sé völ, og er það staðfesting á ákvæðum erfðalaga 1949, en þessu var öðruvísi háttað
samkvæmt erfðatilskipun 1850, eins og kunnugt er. Þegar meta skal sönnunargildi
arfleiðsluvottorðs, ber m. a. að hafa í huga ákvæði 2. málsgr. 46. gr. um sönnunar-
gildi sliks vottorðs.
t 45. gr. er ekki rætt um öll þau ógildisatvik, sem til greina geta komið við

erfðaskrár. Þar er t. d. ekki getið um fölsun og ekki um slíka freklega nauðung,
er jafngildi því, að yfirlýsingargjafi sé algerlega á valdi þess, er nauðung beitir.
Enn fremur er hér ekki vikið að efnisannmörkum, svo sem þeim, að erfðaskrá sé
andstæð lögum og siðgæði eða erfðaskrá fjalli um eyðingu verðmæta (39. gr.). Ef
sannað er, að þessi ógildisatvik séu á erfðaskrá, ráða þau yfirleitt ógildi hennar,
þótt hún sé ekki rengd. Áhrif þeirra á gildi erfðaskrár stendur ekki i tengslum við
reglur um form á erfðaskrám.

Um 46. gr.
Ákvæði 1. málsgr. er að vísu aðeins árétting á 158. gr. laga nr. 85/1936, en

heppilegt þykir að minna á hana hér.
Ákvæði 2. málsgr. svara til 3. málsgr. 25. gr. erfðalaga 1949, en er þó víð-

tækari að efni til. Ef arfleiðsluvottorð greinir. berlega, að arfleifandi hafi verið heill
heilsu andlega, er hann reit undir erfðaskrá, en lögerfingjar bera brigður á arf-
leiðsluhæfi, er vottorðið samkvæmt 2. málsgr, talið rétt, unz annað sannast, t. d.
með skýrslum sérfræðinga í læknisfræði, skílrfkra vitna o. fl. Sönnunargildi arf-
leiðsluvottorðs er óháð því, hvort arfleiðsluvottar staðfesta vottorð sitt fyrir dómi
eða ekki.

26



Um 47. gr.
Akvæði um efni það, sem þessi grein fjallar um, skortir í gildandi erfðalög.

Þeirra er þó brýn þörf, þar sem skiptagrundvöllur yrði næsta ótraustur, ef því
væri engin takmörk sett, hversu lengi mætti bera fram andmæli gegn gildi erfðaskrár.

Um 48. gr.
Ákvæði 1. málsgr. er sama efnis og upphaf 32. gr. erfðalaga 1949.
Í 2. málsgr. er sama efni og í 2. málsgr, 32. gr. erfðalaganna. ÞÓ er því bætt

við hér, að tilkynna skuli afturköllun, ef erfðaskrá er sameiginleg. Þykir hið sama
eiga við um slíka erfðaskrá sem um gagnkvæma erfðaskrá. Samkvæmt framansögðu
er ekki áskilið, að gæta skuli formreglna við afturköllun á erfðaskrám. Hníga að vísu
ýmis rök til slíks áskilnaðar, enda er afturköllun formbundinn löggerningur víða um
lönd. Hér er þó ekki gerð tillaga um breytingu á þessu, enda virðist hafa verið
vandkvæðalitið að framkvæma núgildandi reglur. Stundum er torvelt að greina á
milli breytinga á erfðaskrá og þess, að nokkrir þættir hennar séu teknir aftur.
Verður það verkefni erfðaréttarfræðinnar að draga þar mörk á milli.

Um 49. gr.
Arfleiðandi getur tekizt á hendur slíkar skuldbindingar, sem um ræðir í grein-

inni, eftir gildandi lögum, að nokkru með stoð í 32. gr. erfðalaga 1949. Þykir réttara
að hafa brýnt ákvæði um þetta i erfðalögum. Nokkur vafi hefur þótt leika á því,
hvort ófjárráða erfingi geti skuldbundið sig með þessum hætti. Eru tekin af tvímæli
um það í lok greinarinnar.

Um 50. gr.
Hér er mælt um það, hvenær unnt sé að binda arf skylduerfingja kvöðum,

hverjar kvaðir verði felldar á að efni til og hversu þeim verði létt. Ákvæði þetta
er að meginefni í samræmi við 2. og 3. málsgr. 30. gr. erfðalaga 1949.

Forsenda fyrir því, að arfur verði bundinn kvöðum, er sú, að sérstök hætta
sé á l1ví, að erfingi muni fara ráðleysislega með erfðahlut sinn. Verður arfleifandi
að meta þetta atriði í fyrstu, en það á undir yfirmat dómsmálaráðuneytis. Kvaðir
þær, sem á verða felldar, eru þessar: 1. Mæla má svo fyrir, að erfðahlutur hlíti
reglum um fé ófjárráða. Hverfur féð þá til skiptaráðanda til varðveizlu, og má
þá svo fara, að þörf sé á að skipa erfingja lögráðamann ad hoc. Ráðstafanir erfingja
um fé þetta eru ógildar, þótt viðsemjandi sé grandlaus, með sama hætti og að
sama marki og ráðstafanir ófjárráða manns um verðmæti, sem hann brestur hæfi
efnislega til þess að ráðstafa, sbr. og 2. málsgr. 51. gr. 2. Þá má kveða svo á, að
höfuðstóll sé bundinn, en greiða megi með vissu millibili tiltekna fjárhæð. 3. Loks
má setja það ákvæði í erfðaskrá, að óheimilt sé að ráðstafa eign eða leita fullnustu
í henni, nema með tilteknum hætti. T. d. er heimilt að setja það ákvæði, að óheimilt
sé að nýta eign með ákveðnum hætti eða óheimilt sé t. d. að veðsetja eign eða
skuldfesta að öðru leyti. Þá er unnt að stemma stigu við því, að eign geti verið
andlag skuldheimtu. Þau úrræði, sem nú voru rakin, eru ekki tæmandi, sbr. orða-
lagið "svo sem" í 1. málsgr. 50. gr.

Fyrirmæli arfleifanda um kvaðir munu þurfa þinglýsingar og opinberrar birt-
ingar að öðru leyti, að þvi er sumar eignir varðar, með hliðstæðum hætti og úr-
skurðir um sviptingu lögræðis.

Ákvæði 2. og 3. málsgr. um það, hversu kvöðum verði breytt eða þeim létt, eru
sama efnis og 2. og 3. málsgr. 30. gr. erfðalaga hafa að geyma.

Um 51. gr.
Hér á landi er ekki nein stofnun, sem tekur sérstaklega að sér varðveizlu á

kvaðaarfi, svo sem er sums staðar erlendis. Verður þá þrautaráðið að varðveita
kvaðaarf sem fé ólögráða manna, og er mælt um þetta i 1. málsgr.

Í 2. og 3. málsgr. er rætt um ráðstafanir erfingja á kvaðaarfi og kosti skuld-
heimtumanna hans til þess að leita fullnustu í slíkum eignum. Eru þau ákvæði
sama efnis og 31. gr. erfðalaga.

Um 52. gr.
Um þetta efni skortir reglur i gildandi erfðalög, en heppilegra þykir að kveða

sérstaklega á um þetta hér.
Um 53. gr.

Grein þessi er i samræmi við 1. málsgr. 29. gr. erfðalaga 1949 og viðurkenndar
fræði skýringar .

Um 54. gr.
Þessi grein er að efni til i samræmi við 1. málsgr. 32. gr. erfðalaga 1949.

Um 55. gr.
Með lögum nr. 12/1952 var 33. gr. erfðalaga 1949 breytt svo, að arfur sá, sem

bar undir ríkið samkvæmt því ákvæði, skyldi nú hverfa i erfðafjársjóð, og erfðafjár-
skattur skyldi einnig renna til þess sjóðs. Sjóður þessi skal vera i vörzlu Trygg-
ingarstofnunar ríkisins. Félagsmálaráðherra tekur ákvarðanir um styrkveitingar
úr sjóðnum. Fé sjóðsins skal varið til lána og styrkveitinga til þess að koma upp
vinnuheimilum, vinnustofum og vinnutækjum fyrir öryrkja og gamalmenni, svo
og elliheimilum, sbr. lög nr. 25/1960.

155. gr. er gert ráð fyrir, að sú tilhögun, sem lögfest var með lögum nr. 12/1952
haldist að mestu. Hér er þó lagt til, að dómsmálaráðherra geti vefengt erfðaskrá
fyrir hönd sjóðsins eða fallizt á vefengjanlega erfðaskrá. Þá getur hann einnig
hafnað arfi til hagsbóta fyrir ættmenni arfleifanda, ef sérstaklega stendur á. Eru
þetta allt nýmæli. Rökin fyrir því að fela dómsmálaráðherra það vald, sem hér
var vikið að, eru þau, að erfðamál almennt lúta þeim ráðherra, og er eðlilega meiri
sérþekkingar völ á erfðamálum í því ráðuneyti en öðrum.

Þar sem erfðafjársjóðir starfa erlendis, mun vera fátítt, að þeim sé markað
eins þröngt verksvið sem hér á landi. Var á þetta bent Í umsögn laga- og hagfræði-
deildar Háskólans, er frumvarp það, sem fjallaði um stofnun erfðafjársjóðs, var
til meðferðar á Alþingi. í Svíþjóð, þar sem erfðafjársjóður á sér alllanga sögu, er
honum ætlað að styrkja menningar- og mannúðarmálefni ýmiss konar. Tekjur
erfðafjársjóðs hafa verið milli 700.000 og 800.000 krónur árlega frá stofnun hans.
Kæmi vissulega til greina að ætla þessum sjóði rýmra verkefni, er fram liða stund-
ir. M. a. er eðlilegt, að fé úr þessum sjóði rynni til vísindastarfsemi í landinu.

Um 56. gr.
Í 55. gr. er fjallað um það tilvik, er enginn leiðir sig að arfi, sem tæmzt hefur.

Í 56. gr. er hins vegar mælt um það, er erfingi vitjar ekki arfs, en er þó hvorki
látinn né talinn látinn samkvæmt dómsúrskurði. Ákvæði 33. gr. erfðalaga 1949 um
þetta atriði eru óskýr og leiða til óeðlilegrar niðurstöðu, ef ákvæðið er túlkað bók-
staflega. Hér er lagt til, að erfðahlutur slíks manns, sem hér er vikið að, sé óhreyfð-
ur í 5 ár frá því, er skorað var á erfingja að segja til sín, og ber að sjálfsögðu að
varðveita arf með tryggilegum hætti á ábyrgð skiptaráðanda eða erfingja, sem
skipta einkaskiptum. Við lok þessa 5 ára tímabils ber að skipta fé þessu, svo sem
verið hefði, ef erfinginn hefði látizt á undan arfleifanda. Ef erfinginn kallar til
arfs síns, áður en önnur 5 ár eru liðin, ber þeim, sem úthlutað hefur verið arfi
þessum, að standa skil á honum, en þó ekki á arði af hlut, nema viðtaka arfs hafi
verið refsiverð af hendi aðilja, t. d. þannig, að hann hafi sviksamlega lagt launung
á vitneskju sina um erfingjann og dvalarstað hans.

Um 57. gr.
Hér er mælt fyrir um gildistöku laganna. Nauðsynlegt þykir, að lög slík sem

þessi taki ekki gildi þegar í stað, heldur sé all-rúmt gildistökuákvæði i þeim. Er lagt

til, að lögin taki ekki gildi, fyrr en 6 mánuðir eru liðnir frá birtingu þeirra, og er
það ákvæði sama efnis og hegningarlagafrumvarpinu frá 1939.

Um 58.-61. gr.
Ákvæði skortir í erfðalögin frá 1949 um tengsl þeirra við eldri lög. Hér eru

sett nauðsynleg fyrirmæli um þetta efni. Eru þau flest í samræmi við viðurkennd-
ar niðurstöður erfðaréUarfræðinnar, en nokkuð er stuðzt við erlend lagafrumvörp.
Ákvæði, er svarar til 60. gr., er ekki i erlendum frumvörpum eða lögum, en er sett
hér til að taka af tvímæli.

Um 62. gr.
Hér eru greind lög, sem falla úr gildi, ef frv. þetta verður að lögum. Eru þar

að sjálfsögðu fyrst á blaði erfðalögin nr. 42/1949, en auk þess eru greind nokkur
eldri lagafy.rirmæli, sem láðst hefur að afnema formlega með greindum erfðalög-
um. Þykir rétt að geta þeirra, þó að þau megi að vísu teljast fallin niður, þar sem
þau samrýmast ekki efnislega erfðalögunum frá 1949.

